
Útdráttur 

Hreyfanleiki fatlaðs fólks afmarkast mjög af félagslegum viðhorfum og venjum á því 

hvernig hið byggða umhverfi er hannað. Gott aðgengi er mikilvægt svo að fatlað fólk geti 

tekið þátt í samfélaginu til jafns við aðra. Óaðgengilegar byggingar og annað hamlandi rými 

veldur því hins vegar að fatlað fólk hefur ekki sömu möguleika að njóta réttar sem ófatlaðir 

samborgarar hafa. Eitt af markmiðum núgildandi laga um mannvirki og núgildandi 

byggingarreglugerðar er að tryggja aðgengi fyrir alla. Í rannsókninni er lagt upp með að 

kanna framboð af veislusölum á höfuðborgarsvæðinu og hvaða upplýsingar um 

hjólastólaaðgengi að þeim er að finna á vefsíðum. Einnig er leitað svara við því hvernig 

hjólastólaaðgengi er að völdum veislusölum á höfuðborgarsvæðinu. Til að svara þessum 

spurningum var gerð innihaldsgreining á upplýsingum um aðgengi að sölunum á vefsíðum 

og einnig var farið í fjórar vettvangsathuganir þar sem hjólastólaaðgengi salanna var metið. 

Niðurstöður sýna að hægt er að finna upplýsingar um aðgengi að tæplega helmingi þeirra 

125 sala sem skoðaðir eru í rannsókninni. Hjólastólaaðgengi að þeim sölum sem voru 

skoðaðir í vettvangsferðunum var afar misjafnt en skortur á sérmerktum bílastæðum fyrir 

fatlaða, of brattar skábrautir og rými á misháum pöllum voru meðal þess sem mætti betur 

fara. 

Abstract 

The mobility of people with disabilities is limited by sociocultural norms and ideas of how 

the built environment is desigend. Accessibility is important so that disabled people can 

participate in society the same way non-disabled people can. However, inaccessible 

buildings and restrictive spaces mean that disabled citizens do not have the same 

opportunities to enjoy the rights that non-disabled citizens have. Current building code act 

and current building code regulation aims to ensure accessibility for all. This study aims to 

examine the availability of reception halls in the capital area and what information on 

accessibility to them can be found on the internet. Moreover to examine wheelchair access 

to selected reception halls in the capital area. Content analysis and on-site observation where 

conducted to answer these questions. Conclusions show that information on accessibility can 

be found on almost half of the 125 reception halls examined in the study. Accessibility varied 

and steep ramps and the lack of marked parking spots for the disabled were among things 

that could be improved. 

1 Inngangur 

Hreyfing og hreyfanleiki eru kjarninn í sjálfsmynd fólks, lífsreynslu og tækifærum. 

Það á sérstaklega við um þau sem búa við skertan hreyfanleika vegna félagslegra eða 

staðbundinna aðstæðna sem þau hafa litla sem enga stjórn á. Sem dæmi er komið í veg 

fyrir að notendur hjólastóla komist inn í og noti byggingar og samgöngur þegar þær 

eru óaðgengilegir fyrir hjólastóla (Imrie, 2000). Hreyfanleiki er mikilvægur fyrir 

hversdagslegt félagslíf einstaklinga en sýnt hefur verið fram á að vegna byggðs 

umhverfis og samgangna, sem útiloka líkama sem passa ekki við væntingar um eðlilegt 

form og getu, nær fólk ekki að sinna hversdagslegum athöfnum eins og að hittast sér 

til ánægju, koma sér í vinnuna á réttum tíma eða ná í krakkana (Hall & Wilton, 2017). 

Frá 1979 hefur verið gert ráð fyrir því í íslenskum lögum og reglugerðum að taka skuli 

tillit til fatlaðra og aldraðra við hönnun bygginga (Jón Ólafur Ólafsson o.fl., 2002). 

Kröfurnar hafa aukist og styrkst mikið síðan þá og í núgildandi lögum um mannvirki 

og byggingarreglugerð er eitt markmiðið beinlínis að tryggja aðgengi fyrir alla (Lög 

um mannvirki nr 160, 2010; Byggingarreglugerð nr 112, 2012). Í ritgerðinni er aðgengi 

tengt félagslífi skoðað. 

Veislur eru haldnar fyrir hin ýmsu tilefni. Flest höfum við sem dæmi farið í afmæli, 

fermingar, útskriftir, hjónavígslur, nafnaveislur og erfidrykkjur. Í veislum hittum við 

fjölskyldu okkar, ættingja, vini, kunningja og aðra. Við fögnum saman eða minnumst 

ástvina, spjöllum, segjum sögur, fylgjumst með ræðum og skemmtiatriðum, hlæjum, 

borðum, drekkum og jafnvel grátum eða syngjum og dönsum. Við veitum hvort öðru 

félagsskap; sýnum okkur og sjáum aðra. Þessir viðburðir eru hversdagslegir í þeim 

skilningi að flestir fara í fjölda slíkra á lífsleiðinni en þeir eru líka mikilvægir því við 

hverfum aftur til þeirra og tölum um þá eftir á; ef til vill með hjálp mynda eða 

myndbanda. Svona viðburðir eru fjölskylduvenjur og þeir verða til þess að 

mismunandi kynslóðir í fjölskyldum hittast og styrkja fjölskylduböndin (Morgan, 

2020). Vinátta er líka mikilvægur hlutur af því sem gerir okkur mannleg. Fólk 

viðheldur nánum félagslegum tengslum með vináttu en hún hefur mikilvægar 

landfræðilegar víddir eins og önnur form félagslegra samskipta. Það er unnið að 

vináttuböndum, þeim viðhaldið og þau leyst upp í gegnum félagsleg net og það ýmist 

opnar eða lokar á rýmismöguleika fólks (Bunnel o.fl., 2012). Þegar þetta er haft í huga 

verður í mínum huga skýrara hversu mikilvægir þessir viðburðir eru í lífi fólks. Á 

Íslandi er hefð fyrir því að halda veislur ýmist í heimahúsum eða í veislusölum sem 

eru þá leigðir að gefnu tilefni. Allt fer þetta eftir efnum, aðstæðum og vilja fólks. Í 

þessari ritgerð eru veislusalir sem hægt er að leigja fyrir áðurnefnd tilefni skoðaðir og 

þá einkum hvort að einstaklingar sem nota hjólastól eigi jafn auðvelt og aðrir með að 

mæta á staðina og taka þátt í því sem þar fer fram. Sjálfur er ég í hjólastól og hef verið 

það í bráðum tólf ár. Á þeim tíma hef ég rekið mig á ýmsar hindranir í hinu manngerða 

umhverfi og þess vegna langaði mig að fjalla um aðgengismál í þessari rannsókn. Á 

Íslandi hefur aðgengi að veislusölum ekki verið rannsakað sérstaklega áður en það 

skiptir máli fyrir félagslíf og samfélagsþátttöku fólks sem reiðir sig á gott aðgengi. 

Markmið rannsóknarinnar er tvíþætt. Það er annars vegar að skoða framboð veislusala 

á höfuðborgarsvæðinu sem almenningur getur leigt til eigin veisluhalda og kanna 

hvernig upplýsingar um aðgengi að þeim eru settar fram á vefsíðum. Hins vegar er 

markmiðið að kanna hjólastólaaðgengi að völdum veislusölum á höfuðborgarsvæðinu. 

Rannsóknarspurningarnar sem ég leitast við að svara eru: 

• Hvernig er framboð af veislusölum á höfuðborgasvæðinu og hvaða 

upplýsingar um aðgengi að þeim er að finna á vefsíðum? 

• Hvernig er hjólastólaaðgengi að völdum veislusölum á höfuðborgarsvæðinu? 

Til að svara þessum spurningum er leitað að veislusölum á netinu eftir ákveðnum 

leitarorðum og skilyrðum og síðan er gerð innihaldsgreining á upplýsingum um 

aðgengi að sölunum. Einnig var farið í fjórar vettvangsathuganir þar sem 

hjólastólaaðgengi að ákveðnum veislusölum var metið út frá gátlista og minni eigin 

upplifun. 

Ritgerðinni er skipt í sex kafla. Á eftir inngangi er kafli um fræðilegan grunn 

rannsóknarinnar. Þar er fjallað um rannsóknarsviðið landfræði fötlunar með áherslu á 

aðgengi og félagslega þátttöku. Einnig er fjallað um mismunandi sjónarhorn á fötlun 

og svo hvernig aðgengismál birtast í byggingarlögum og byggingarreglugerðum og 

hvernig þau mál hafa þróast með hugmyndafræði um aðgengi fyrir alla og algilda 

hönnun. Þriðji kafli lýsir aðferðafræði, gagnaöflun og gagnagreiningu. Í kafla fjögur 

eru niðurstöður rannsóknarinnar birtar. Fyrst er fjallað um framboð á veislusölum  á 

höfuðborgarsvæðinu og upplýsingar um aðgengi á vefsíðum og síðan er farið yfir 

niðurstöður úr vettvangsathugunum. Í kafla fimm eru niðurstöður rannsóknarinnar 

túlkaðar í samhengi við rannsóknarspurningarnar og fræðilega umfjöllun. Að lokum 

er ritgerðin gerð upp í kafla 6 og greint frá hvað hefði mátt gera betur. 

2 Fræðilegur hluti 

Í þessum kafla er fjallað um sjónarhorn á fötlun og landfræði fötlunar sem hefur mótast af 

þessum mismunandi sjónarhornum. Fjallað er um félagsleg viðhorf og venjur í byggðu 

umhverfi og hamlandi áhrif þess á fólk með skerðingu. Gert er grein fyrir helstu samningum, 

lögum og reglugerðum sem varða aðgengi fatlaðra og hugtökunum aðgengi fyrir alla og 

algild hönnun. 

2.1 Sjónarhorn á fötlun 

Landfræðilegar rannsóknir á veikindum, skerðingu og fötlun tengjast umræðum um 

félagslega sýn á sjálfsmynd á margan hátt. Rannsóknir á þessu breiða sviði hafa mótast af 

tveimur ólíkum sjónarhornum á fötlun; læknisfræðilegum sjónarhornum á fötlun og 

félagslegum sjónarhornum á fötlun (Holloway, 2005). 

Í læknisfræðilegum sjónarhornum er litið á fötlun sem persónulegan harmleik einstaklings 

og þar er litið svo á að líkaminn standist ekki venjulegar hugmyndir um form, getu og 

hreyfanleika og gert er ráð fyrir að hægt sé að meðhöndla einstaklingin með 

læknisfræðilegum inngripum og tækni (Shakespeare, 1993). Áherslan er á að greina líkamleg 

eða andleg afrigði eða skerðingu og veita ráðgjöf um lækningu, þjálfun, meðhöndlun, 

meðferð, endurhæfingu eða umönnun. Sá skilningur sem liggur að baki læknisfræðilegra 

sjónarhorna á fötlun grundvallast á læknisfræði og heilsufélagsfræði sem líta á fötlun sem 

andstæðu þess sem er heilbrigt og eðlilegt; að sjúkdómar og skerðingar séu frávik frá hinu 

eðlilega því eðlilegt ástand í vestrænum samfélögum er góð heilsa (Rannveig Traustadóttir, 

2003). Rannsóknir sem gerðar hafa verið út frá læknisfræðilegum sjónarhornum á fötlun 

hafa haft nokkurt gildi, einkum í tengslum við sérstaka tækni sem getur bætt daglegt líf fyrir 

sumt fólk með skerðingu. Rannsóknir sem byggja á  þessum sjónarhornum hafa líka stundum 

falið í sér einhverja viðurkenningu á því hlutverki sem samfélagið gegnir við að skapa 

vandamál fólks með einhvers konar skerðingu. Hins vegar hefur slík viðurkenning sjaldan 

náð að fullu til spurninga um félagslega flokkun fötlunar eða flækjustig í lífi fatlaðs fólks 

(Butler & Parr, 1999). 

Önnur nálgun byggir á félagslegum sjónarhornum á fötlun. Í félagslegum sjónarhornum er 

líkamlegur munur hvað varðar skerðingu viðurkenndur en þar er fötlun sögð afurð 

samfélagsins (Holloway, 2005). Nálgunum sem einblína á skerðingu einstaklingsins er 

hafnað og lögð er áhersla á að skoða líf og stöðu fatlaðs fólks í félagslegu samhengi, með 

hliðsjón af sögu og menningu (Rannveig Traustadóttir, 2003). Fötlun er ekki bara 

líffræðileg; hún er alltaf undir áhrifum félagslegra samskipta og samfélafslegra gilda. 

Veikindi og skerðing hafa alltaf verið hluti af mannlegri tilveru en viðbrögð við því hafa 

verið mjög mismunandi. Fatlaðir einstaklingar hafa lifað mjög ólíku lífi í mismunandi 

samfélögum því rétt eins og skerðingar og fatlanir eru mjög breytilegar eru menningarleg 

viðbrögð álíka fjölbreytt (Shakespeare, 2017). Í félagslegum sjónarhornum á fötlun er lögð 

áhersla á að baráttan eigi að snúast um að breyta samfélaginu og ryðja úr vegi hindrunum 

sem gera fötluðu fólki ófært að taka þátt í samfélaginu á eigin forsendum (Rannveig 

Traustadóttir, 2003). Borgarumhverfið getur til að mynda haft í för með sér margvísleg 

vandamál fyrir fólk með einhverskonar skerðingar, allt frá skorti á aflíðandi 

gangstéttarköntum til skorts á aðgengilegum almenningssamgöngum eða húsnæðisúrræði. 

Helstu vandamál sem stafa af fötlun má rekja til hamlandi umhverfis og til að leysa vandann 

verður að horfa á lög og stefnur frekar en til þeirrar viðleitni að bæta getu fatlaðs einstaklings 

(Hahn, 1986). Þessi sjónarhorn hafa verið nýtt til að rannsaka hvernig núverandi 

samfélagsskipan í hinu byggða umhverfi hamlar fólki með skerðingu (Holloway, 2005). 

2.2 Landfræði fötlunar 

Landfræði fötlunar fjallar um upplifun fatlaðs fólks af rými og stað. Rannsóknarsviðið er 

víðtækt og þar skarast landfræði við margar aðrar fræðigreinar (Jacobson, 2013) en eins og 

áður segir mótast rannsóknir á sviðinu af mismunandi sjónarhornum á fötlun (Holloway, 

2005). Alþjóðaheilbrigðismálastofnunin (WHO) lítur á fötlun sem yfirhugtak yfir 

skerðingar, hömlun í athöfnum og takmarkaða þátttöku og að fötlun og virkni einstaklings 

sé ákveðið samspil milli heilsufarsástands og umhverfisaðstæðna (World Health 

Organization, 2001). Flókið samspil landfræðilegs umhverfis, eðli skerðingar einstaklings 

og hlutverk samfélagsins sem kerfi sem tekur tillit til eða jaðarsetur fólk með fötlun er 

rannsakað í landfræði fötlunar. Þar er vísað til upplifunar fatlaðs fólks frá þéttbýli til 

dreifbýlis og frá smáum mælikvarða yfir á stóran mælikvarða. Rannsóknir ná yfir 

einstaklinga með sýnilega eða ósýnilega fötlun; t.d. til einstaklinga í hjólastólum eða 

einstaklinga með geðraskanir. Í hinu byggða umhverfi skoða landfræðingar birtingarmyndir 

umhverfisaðlögunar eins og aðgengi að hjólastólarömpum eða skort á þeim og einnig margs 

konar samfélagsleg ferli sem snerta málefni fötlunar. Þar eru ýmsir félagslegir, pólitískir og 

menningarlegir þættir og flókið samspil valds, rýmis og úrræða sem hafa áhrif á fatlaða 

einstaklinga (Jacobson, 2013).  

Landfræði útilokunar vísar til þess hvernig sumum þjóðfélagshópum er gefið til kynna að 

þau séu óvelkomin í ákveðin rými. Áhersla á landfræði útilokunar hefur haft áhrif á 

rannsóknir iðnaðar og hönnunarstétta og hlutverk þeirra í framleiðslu á byggðu umhverfi 

sem er hamlandi. Frekar en að líta á líkamlegar hindranir sem skýrandi breytur eru 

félagslegir, stofnanalegir og pólitískir ferlar sem framleiða hamlandi rými skoðaðir. Litið er 

á aðgengi að rými sem meira en líkamleg eða tæknileg atriði; það er einnig innbyggt í 

menningarlega og fagurfræðilega framsetningu og pólitíska starfshætti. Þessar tegundir 

landfræðirannsókna draga fram samband sjálfsmyndar og rýmis, með því að sýna 

mismunandi  áhrif sem staður hefur á hvernig fötluðu fólki líður (um sjálft sig) (Imrie & 

Edwards, 2007). Hreyfanleiki fatlaðs fólks afmarkast mjög af félagslegum viðhorfum og 

venjum á því hvernig hið byggða umhverfi er hannað (Imrie, 2000). Gott aðgengi er lykillinn 

að þátttöku fatlaðs fólks í samfélaginu. Óaðgengilegar byggingar valda því að fatlað fólk 

hefur hvorki sömu möguleika á að njóta þess réttar sem ófatlaðir samborgarar hafa, né að 

sinna sínum skyldum sem hverjum og einum ber eftir sinni getu, til þess að vera fullgildir 

þátttakendur í sínu samfélagi (Jón Ólafur Ólafsson o.fl., 2002; sjá einnig Imrie, 2000; 

Kitchin, 1998). Í B. S. rannsókn þar sem áhrif umhverfis á þátttöku einstaklinga með 

mænuskaða í daglegu lífi eru skoðuð kemur m.a. fram að umhverfið hafi áhrif á líðan fólks 

og það að hve miklu leyti það hefur tækifæri til að taka þátt í daglegu lífi og samfélaginu 

sem heild (Guðrún Heiða Kristjánsdóttir o.fl., 2008). Hægt er að líta á möguleika fólks á 

hreyfanleika og að ferðast auðveldlega um rými samfélagsins sem borgararéttindi. Vegna 

skorts á aðgengi hefur fólk í hjólastól þá í raun ekki full borgararéttindi (Gaete-Reyes, 2014). 

Fjallað var um reynslu hjólastólanotenda af aðgengi og samfélagsþátttöku í meistararitgerð 

Steinunnar Þóru Árnadóttir (2013) þar sem gögnum var safnað með viðtölum og 

þátttökuathugunum. Þar kom fram að meginvandinn sem hjólastólanotendur þurfa að takast 

á við í sínu daglega lífi sé skortur á aðgengi að manngerðu umhverfi og að vegna skorts á 

aðgengi eigi fólk sem notar hjólastól erfitt með að taka þátt í ýmsum hversdagslegum 

aðstæðum. Viðmælendur lýsa því að þurfa að láta bera sig vegna ófullnægjandi aðgengis. 

Þó það sé hvorki skemmtilegt eða eftirsóknarvert getur það verið skárri kostur en að sleppa 

því alfarið að taka þátt í einhverju. Lélegt aðgengi að salernum hefur líka áhrif á 

samfélagsþátttöku fólks þrátt fyrir reglugerðir og staðla um hjólastólasalerni. Þau reynast oft 

vera óaðgengileg, læst eða notuð til annarra hluta. Margir hringja á undan sér til að grennslast 

fyrir um aðgengismál þegar farið er á nýja staði. Þegar tryggja á aðgengi að menningu og 

menningarlífi er síðan ekki nóg að tryggja aðgengi að byggingum heldur þarf einnig að huga 

að því að fatlað fólk geti tekið þátt. Að fara í bíó, leikhús, íþróttaleik eða listasýningu getur 

verið óaðgengileg athöfn vegna takmarkaðs fjölda stæða fyrir hjólastóla eða ef ekki er gert 

ráð fyrir því að hjólastóll þurfi að komast fyrir. Þá getur hönnun kirkna gert fólki sem notar 

hjólastól erfitt fyrir að taka þátt athöfnum. Kirkjuathafnir eru formfastar og þar gilda 

óskrifaðar reglur. Jafnvel þó hægt sé að komast inn í kirkjuna er ekki endilega búið að gera 

ráð fyrir hvar fólk í hjólastól eigi að vera. Valið getur þá t.d. staðið á milli þess að sitja í 

gangveginum í miðjunni eða alveg fremst í kirkjunni. Í jarðaförum getur fólk þá þurft að 

hörfa fram í anddyri áður en kistan er borin út (Steinunn Þóra Árnadóttir, 2013). 

Sameinuðu þjóðirnar benda á mikilvægi aðgengis fyrir fatlað fólk til að styðja grundvallar 

réttindi þeirra og frelsi. Þar er lögð áhersla á að fólk hafi jafnan aðgang að mismunandi 

þáttum lífsins (United Nations, 2006). Þrátt fyrir það upplifir fatlað fólk margskonar 

hindranir við aðgengi að byggðu umhverfi um heim allan (World Health Organization, 

2011). Heildarstefna í málefnum fatlaðs fólks er nátengt aðgengismálum en mikilvægt er að 

hafa í huga að gott aðgengi kemur sér einnig vel fyrir annað fólk og þjónusta sem varðar 

aðgengi er því ekki einungis sértæk fyrir fatlað fólk (Sigrún Kristín Jónasdóttir o.fl., 2020). 

Aðgengismál hafa lítið verið rannsökuð í landfræði við Háskóla Íslands en þau hafa verið 

rannsökuð á öðrum vettvangi. Nokkrar B.S. ritgerðir í ferðamálafræði hafa fjallað um 

aðgengi á ferðamannastöðum á Íslandi í sambandi við hugtakið aðgengileg ferðaþjónusta. Í 

B.S. rannsóknum er þannig búið að skoða aðgengi á Þingvöllum, Geysi, Gullfossi, Skálholti, 

Kerinu, Ásbyrgi, Dimmuborgum og í Jarðböðunum á Mývatni (Guðrún Ósk Jóhannsdóttir 

& Þorbjörg Tryggvadóttir, 2019; Svala Stefánsdóttir, 2012; Sveinn Skorri Höskuldsson & 

Egill Rúnar Björgvinsson, 2019) og aðgengi í þjóðgörðum Snæfellsjökuls og Þingvalla og 

aðgengi á hálendi Íslands hefur einnig verið skoðað (Inga Hrönn Ketilsdóttir, 2013; Þóra 

Björk Ingimundardóttir, 2021). Rannsóknir á aðgengi að ferðamannastöðum á íslandi hafa 

sýnt að aðgengi fatlaðra er ekki alslæmt og það fer batnandi. Hins vegar er enn margt sem 

þarf að bæta í þessum efnum og huga þarf enn betur að aðgengi fyrir alla (Guðrún Ósk 

Jóhannsdóttir & Þorbjörg Tryggvadóttir, 2019; Inga Hrönn Ketilsdóttir, 2013; Svala 

Stefánsdóttir, 2012; Þóra Björk Ingimundardóttir, 2021).  

Aðgengi að sundstöðum á höfuðborgarsvæðinu (Vala Guðmundsdóttir, 2009) og aðgengi að 

leikskólum Selfossbæjar (Fríður Sæmundsdóttir, 2007),  hefur verið rannsakað í B. A. 

ritgerðum. Aðgengi að öðrum skólastigum hefur einnig verið rannsakað, m.a.  upplifun 

grunnskólanema og framhaldsskólanema af aðgengismálum í skólum (Snæfríður Þóra 

Egilson & Rannveig Traustadóttir, 2009) og þróun rannsókna á aðgengi fatlaðra nemenda 

að námi á háskólastigi hefur verið skoðað (Laufey Elísabet Löve, Rannveig Traustadóttir og 

Hanna Björg Sigurjónsdóttir, 2010). Aðgengi fyrir hreyfihamlaða að félagsmiðstöðvum í 

Reykjavík hefur verið kannað með vettvangsatugunum þar sem rannsakandi var sjálfur 

hreyfihamlaður og notaði hjólastól. Félagsmiðstöðvarnar voru valdar með hentugleikaúrtaki 

en niðurstöður rannsóknarinnar voru að aðgengismál stæðust ekki kröfur svo að 

hreyfihamlaðir unglingar gætu sótt sína félagsmiðstöð. Aðgengi að félagsmiðstöðvunum var 

afar misjafnt en hvergi voru öll rými félagsmiðstöðvarinnar aðgengileg og í einu tilfelli var 

ekki mögulegt fyrir einstakling í hjólastól að komast í félagsmiðstöðina (Gunnar Karl 

Haraldsson, 2019). Efnislegt aðgengi að heilsugæslustöðvum í sveitarfélaginu Norðurþingi 

var skoðað í B. S. rannsókn frá 2009 (Arnþrúður Eik Helgadóttir o.fl., 2009). Í rannsókninni 

var upplýsinga annars vegar aflað með megindlegum aðferðum samkvæmt úttektarlyklinum 

Aðgengi fatlaðra og þær niðurstöður bornar saman við byggingarreglugerð og staðla 

málaflokksins. Úttektarlykillinn er sami lykill og var notaður til að útbúa gátlista fyrir þessa 

rannsókn. Hins vegar voru gerðar eigindlegar úttektir þar sem tveir þátttakendur voru með í 

för. Annar þeirra notaði hjólastól. Niðurstöður sýndu að húsnæði heilsugæslustöðvanna var 

ólíkt og aðgengi að þeim misjafnt. Margt varðandi aðgengi var vel útfært á 

heilsugæslustöðvunum en þó fundust hindranir á þeim öllum. 

 

2.3 Aðgengi fyrir alla og algild hönnun 

Í íslenskum byggingarlögum var fyrst gert ráð fyrir því að taka skyldi tillit til fatlaðra og 

aldraðra við hönnun bygginga í lögum sem set voru árið 1979 (Jón Ólafur Ólafsson o.fl., 

2002). Í fyrstu samhæfðu byggingarreglugerðinni fyrir allt Ísland sem kom út sama ár er 

talsvert fjallað um kröfur sem þarf að uppfylla fyrir hjólastólaaðgengi og aðgengi 

hreyfihamlaðra. Þar eru sérstök ákvæði sem snúa meðal annars að salernum, bílastæðum, 

íbúðum á jarðhæð og opinberum byggingum. Um bílastæði við samkomuhús svo sem 

kvikmyndahús, leikhús, félagsheimili eða önnur slík hús og við hús sem er ætlað til 

verslunar- eða annars atvinnurekstrar segir að 1% stæða skuli vera sérstaklega merkt fyrir 

hreyfihamlaða, þó aldrei færri en eitt stæði (Byggingarreglugerð nr 292, 1979). Næsta 

byggingarreglugerð kom út árið 1992 og byggir á sömu lögum frá 1979. Hún bætir ýmsu við 

í þessum efnum; t.d. varðandi lyftubúnað og breytingar á byggingum (Byggingarreglugerð 

nr 177, 1992). 

Árið 1997 voru sett ný byggingarlög og í kjölfar þeirra kom byggingarreglugerð árið 1998 

(Jón Ólafur Ólafsson o.fl., 2002). Í lögunum frá 1997 er kveðið á um að í byggingar- og 

skipulagsreglugerðum eigi sérstaklega að fjalla um aðgengismál (Skipulags- og 

byggingarlög nr. 73, 1997). Ísland er aðili að samningi Sameinuðu þjóðanna um réttindi 

fatlaðs fólks. Samningurinn var samþykktur á allsherjarþingi Sameinuðu þjóðanna 2006 og 

Ísland undirritaði samninginn 2007 og hann var fullgiltur 2016. Þegar þetta er skrifað hefur 

samningurinn þó ekki verið lögfestur (Stjórnarráð Íslands, á.á.). Í samningnum er sérstaklega 

kveðið á um aðgengi en í 9. grein segir m.a. að aðildarríkin skuli gera viðeigandi ráðstafanir 

í því skyni að gera fötluðu fólki kleift að lifa sjálfstæðu lífi og taka fullan þátt í mannlífinu 

á öllum sviðum. Ráðstafanirnar felast m.a. í að ryðja úr vegi hindrunum og tálmum sem hefta 

aðgengi og skulu meðal annars ná til bygginga, vega, samgangna og annarrar aðstöðu innan 

dyra sem utan, þ.m.t. skóla, íbúðarhúsnæðis, heilbrigðisþjónustu og vinnustaða (Samningur 

um réttindi fatlaðs fólks, 2007). Í B. A. ritgerð þar sem aðgengi fyrir fatlað fólk á Íslandi er 

skoðað og það hvort lögum og samningi Sameinuðu þjóðanna um réttindi fatlaðs fólks er 

varðar aðgengismál sé framfylgt hér á landi eru niðurstöðurnar að aðgengi fyrir fatlað fólk í 

hjólastólum er ekki í fullu samræmi við samninginn (Jóna Ólafsdóttir, 2018). 

Ný lög um mannvirki komu svo árið 2010 en þar er eitt markmið laganna að tryggja aðgengi 

fyrir alla (Lög um mannvirki nr 160, 2010). Þar kemur fram að eitt af helstu verkefnum 

Húsnæðis- og mannvirkjastofnunar sé að annast aðgengismál og að við lokaúttekt skuli 

þáttum sem varða aðgengi ávallt hafa verið lokið. Lokaúttekt skal fara fram innan þriggja 

ára frá því að mannvirki var tekið í notkun og öryggisúttekt fór fram (Lög um mannvirki nr 

160, 2010). Byggingarreglugerðin sem byggir á lögunum kom síðan út árið 2012 en hún 

gerir stórauknar kröfur í aðgengismálum og þar er fjallað um algilda hönnun og aðgengi fyrir 

alla. Eitt af markmiðum reglugerðarinnar er rétt eins og laganna að tryggja aðgengi fyrir alla 

(Byggingarreglugerð nr 112, 2012). Aðgengi fyrir alla er síðan skilgreint í reglugerðinni: 

Með aðgengi fyrir alla er átt við að fólki sé ekki mismunað um aðgengi og almenna 

notkun mannvirkja á grundvelli fötlunar, skerðinga eða veikinda og það geti með 

öruggum hætti komist inn og út úr mannvirkjum, jafnvel við óvenjulegar aðstæður, 

t.d. í eldsvoða. Jafnframt séu sjónarmið algildrar hönnunar höfð að leiðarljósi við 

hönnun bygginga og umhverfis þeirra (Byggingarreglugerð nr 112, 2012, 1.2.1. gr.). 

Algild hönnun er einnig skilgreind í reglugerðinni en það er „Hönnun framleiðsluvara, 

umhverfis, áætlana og þjónustu sem allir geta nýtt sér, að því marki sem aðstæður leyfa, án 

þess að koma þurfi til sérstök útfærsla eða hönnun. Algild hönnun útilokar ekki hjálpartæki 

fyrir fatlaða sé þeirra þörf“ (Byggingarreglugerð nr 112, 2012, 1.2.1. gr.). Með algildri 

hönnun er því ekki einungis tekið tillit til hjólastólanotenda heldur einnig göngu- og 

handaskertra, blindra og sjónskertra, heyrnarskertra, einstaklinga með astma og/eða ofnæmi, 

einstaklinga með þroskahamlanir og einstaklinga með lestrarörðugleika. Í 

byggingarreglugerðinni er fjallað mun ítarlegar um málefni fatlaðra og hreyfihamlaðra en 

áður hafði verið gert í slíkum reglugerðum og þá sérstaklega í 6. kafla hennar. Meðal þess 

sem kemur fram er að ávallt skuli leitast við að beita algildri hönnun þannig að byggingar 

og lóðir þeirra séu aðgengilegar öllum án sérstakrar aðstoðar og að tryggja skuli aðgengi í 

samræmi við ákvæði reglugerðarinnar við breytta notkun byggðra mannvirkja sem 

almenningur hefur aðgang að. Þ.e.a.s. að við breytingu á mannvirki sem byggt er í gildistíð 

eldri byggingarreglugerða skal almennt byggja á sjónarmiðum algildrar hönnunar. 

(Byggingarreglugerð nr 112, 2012). Húsnæðis- og mannvirkjastofnun er í forsvari varðandi 

alla þætti sem viðkoma byggingum; þar á meðal aðgengismál. Hins vegar eru sveitarfélög 

oft ábyrg fyrir framkvæmd laganna (Sigrún Kristín Jónasdóttir o.fl., 2020). 

Rannsókn Sigrúnar Kristínar Jónasdóttur o.fl. (2020) fjallar um þjónustu, kerfi og stefnur 

sem móta hið byggða umhverfi hjá fólki með hreyfihömlun. Markmið rannsóknarinnar var 

að öðlast skilning á stefnu í aðgengismálum í hinu byggða umhverfi á Íslandi með því að 

skoða opinber skjöl sem varða stefnur í aðgengismálum. Leitað var handvirkt að skjölum 

þar sem fjallað er um þjónustu, kerfi og stefnu í málefnum efnislegs aðgengis á heimasíðum 

nokkura stofnana sem eru ábyrg fyrir að setja fram og framfylgja stefnumótun og þróun í 

þeim málum. Niðurstöðurnar voru meðal annars að þó að þessir hlutir þokist í rétta átt hafi 

íslenskt samfélag aðgengisvandamál sem skapar fötlun og brýtur á grundvallar rétti fólks til 

að komast um í samfélaginu. Þar sem að stefna stjórnvalda og byggingarreglugerð leggja 

áherslu á algilda hönnun og aðgengi fyrir alla ætti það ekki að vera spurning um hvort að hið 

byggða umhverfi ætti að vera aðgengilegt og nothæft heldur hvernig á að stuðla að og 

framfylgja þessari ákvörðun. Það þarf að laga mörg vandamál til að tryggja að fullu réttindi 

fatlaðs fólks (Sigrún Kristín Jónasdóttir o.fl., 2020). Sömu rannsakendur skoðuðu einnig 



8 

þjónustu, kerfi og stefnur sem hafa áhrif á hreyfanleika fólks með hreyfihamlanir í 

samfélaginu á Akureyri (Sigrún Kristín Jónasdóttir o.fl., 2018).  

3 Gögn og aðferðir 

Í kaflanum er fjallað um aðferðafræði rannsóknarinnar og hvernig gagnaöflun og 

gagnagreining fór fram. Komið er inn á hvernig leit að veislusölum og innihaldgreining á 

vefsíðum fór fram og með hvaða hætti veislusalir voru valdir til vettvangsathugunar. Þá er 

einnig fjallað um gátlista og framkvæmd vettvangsathugana. 

3.1 Innihaldsgreining á vefsíðum 

Hluti rannsóknarinnar var innihaldsgreining á vefsíðum þar sem veislusalir eru í boði fyrir 

ýmis konar samkomur. Innihaldsgreining er fjölbreytt megindleg og eigindleg 

rannsóknaraðferð til að greina innihald texta eða annars efnis og draga endurtakanlegar og 

réttmætar ályktanir út frá gögnunum. Megindleg innihaldsgreining felst í að safna og greina 

töluleg gögn og setja fram niðurstöður á tölulegu formi. Með því er til að mynda hægt að 

magnbinda hversu oft tiltekin orð eða viðfangsefni koma fyrir í skráðum samskiptum. Í 

eigindlegri innihaldsgreiningu er eigindlegum gögnum safnað og þau greind og framsetning 

niðurstaðna er í formi skriflegrar samantektar. Tilgangurinn er að túlka merkingu út frá 

samhengi gagnana fremur en að mæla áherslur út frá umfangi (Guðmundur Oddsson, 2021). 

Skörun getur verið á milli eigindlegrar og megindlegrar innihaldsgreiningar og í þessari 

rannsókn er notuð blönduð aðferð. Með því er hægt að uppskera kosti beggja aðferða. Með 

innihaldsgreiningu er hægt að rannsaka mikið magn skráðra samskipta og aðferðin er alla 

jafna ekki eins kostnaðarsöm eða tímafrek og aðrar rannsóknaraðferðir (Guðmundur 

Oddsson, 2021).  

Til að skoða framboð veislusala og upplýsingar um aðgengi á vefsíðum voru notuð ákveðin 

leitarorð á leitarvélinni Google til að finna salina. Leitarorðin voru salur, salir, veislusalur, 

veislusalir, salur til leigu, salir til leigu, salur fyrir veislu, salir fyrir veislu, salur fyrir veislur 

og salir fyrir veislur. Ég leitaði einnig að sölum sem ég vissi að væri hægt að taka á leigu út 

frá ábendingum og fyrri reynslu. Ég leitaði líka að safnaðarheimilum og sölum íþróttafélaga 

með því að skrifa salur fyrir aftan nafn íþróttafélaga, kirkna og trúfélaga, t.d.  „ÍR salur“, 

„Dómkirkjan salur“ eða „Ásatrúarfélagið salur“. Síðan var vefsíðutenglum þar sem finna 

mátti upplýsingar um leigu á sölum sem falla undir skilyrði rannsóknarinnar safnað saman. 

Skilyrðin voru í fyrsta lagi að salirnir sem skoðaðir voru þurfa að vera leigðir út til 

almennings og hægt að finna með leit á netinu. Í öðru lagi þarf þar að vera pláss fyrir 50-200 

einstaklinga í sæti og þar sé þá hægt að halda upp á stóra viðburði í lífi fólks. Með því er t.d. 

átt við fermingar, hjónavígslur, nafnaveislur, útskriftir, stórafmæli og erfidrykkjur. Í þriðja 

lagi þurfa salirnir að vera staðsettir á höfuðborgarsvæðinu, það er að segja í Reykjavík, 

Kópavogi, Hafnarfirði, Garðabæ, Mosfellsbæ eða Seltjarnarnesi. 

Þegar leitað er að veislusölum á netinu er ekki komist hjá því að rekast á síðurnar salir.is og 

festive.is. Salir.is er upplýsingaveita og leitarvél fyrir sali, veisluþjónustu og veitingastaði. 

Síðan var stofnuð árið 2003 og þar er upplýsingasíða með lýsingu, notkunarmöguleikum og 

ljósmyndum hjá hverjum skráðum sal. Þannig einfaldar vefsíðan leit og samanburð á  

aðstöðu við hæfi (Bjarki Guðmundsson, á.á.) en til að fá skráningu á salir.is þarf að borga 

árlegt skráningargjald sem nemur gjarnan hér um bil leigu eins dags (Ásgeir Ingvarsson, 

2010). Festive.is er áþekk síða en hún var stofnuð árið 2020. Þar er hægt að skoða rými sem 

fást til leigu fyrir ýmsa viðburði og þar er líka hægt að skoða ýmsa skemmtun og þjónustu 

fyrir viðburðarhald (Jóhanna María Einarsdóttir, 2020). 

Undir síðunni veislusalir á salir.is eru um 80 færslur sem vísa á sali á höfuðborgarsvæðinu 

sem eru leigðir almenningi til veisluhalda. Þegar valið er útskrif, brúðkaup, barnaafmæli, 

erfidrykkja, nafnaveisla og ferming sem leitarskilyrði á festive.is er niðurstaðan litlu færri 

færslur um veislusali á höfuðborgarsvæðinu. Á þessum leitarsíðum eru færslur fyrir salina 

misjafnar og ein færsla getur til að mynda innihaldið marga sali á sama stað. Sem dæmi er 

„Grand hótel – veislusalir“ ein færsla á veislusalasíðunni hjá salir.is en þegar ýtt er á færsluna 

koma í ljós 11 rými sem Grand hótel leigir út fyrir veislur, fundi og ráðstefnur og er það 

minnsta fundarsalur fyrir 8 manns en það stærsta er sagt fyrir 400-800 manns. Salir á sama 

stað geta einnig birst sem margar færslur á leitarsíðunum eða verið tvíteknar eða salir hættir 

starfsemi. Þá er algengt að salir séu bæði skráðir á salir.is og á festive.is. Auk leitarsíðanna 

salir.is og festive.is eru upplýsingar um veislusali og leigu á þeim einnig að finna á vefsíðum 

eigenda eða rekstraraðila salanna. Dæmi um það eru veislusalir Breiðabliks (Breiðablik, á.á.) 

veislusalur Ástjarnarkirkju (Ástjarnarkirkja, á.á.) eða Veislusalurinn Veislusmári 

(Veislusmári, á.á.). 

Veislusalirnir voru flokkaðir svo hægt væri að skoða betur hvernig sali er hægt að leigja. 

Þeir voru flokkaðir í sjö flokka og fór flokkunin eftir mismunandi starfsemi og 

rekstraraðilum salanna. Safnaðarheimili eru t.d. einn flokkur og salir íþróttafélaga og 

skátafélaga annar. Flokkunina má sjá í niðurstöðukafla. Upplýsingum um aðgengi að 

sölunum var síðan safnað saman. Það var gert með því að skoða vefsíður þar sem salirnir eru 

sagðir til leigu og leita í textanum að hverju því sem gæfi til kynna að þar sé aðgengi fyrir 

hreyfihamlaða. Leitað var að upplýsingum á vefsíðum salanna eða rekstraraðila þeirra og á 

leitarsíðunum salir.is og festive.is hjá þeim sölum sem eru skráðir á þær síður. Upplýsingar 

um aðgengi að veislusölunum koma til að mynda fram þegar textinn inniheldur „gott 

aðgengi“, „hjólastólaaðgengi“, „aðgengi fyrir alla“, „aðgengi fyrir fatlaða“, „aðgengi fyrir 

hreyfihamlaða“, „aðgengi beint inn frá götu“ eða „lyfta“. 

3.2 Vettvangsathuganir 

Hjólastólaaðgengi að völdum veislusölum var kannað nánar með vettvangsathugunum. Farið 

var í fjóra veislusali sem voru valdir með hentugleikaúrtaki og hjólastólaaðgengi þar tekið 

út. Þegar notast er við hentugleikaúrtök eru þátttakendur ekki valdir með slembiaðferð og 

úrtaksskekkjan er því óþekkt og fara ber varfærnislega í að yfirfæra niðurstöður þeirra á 

heildarhópinn. Kosturinn við hentugleikaúrtök er hversu einföld þau eru í framkvæmd 

(Hjördís Sigursteinsdóttir, 2021). Leitast var við að velja veislusali með misgott aðgengi til 

að sýna ólík dæmi um hvernig aðgengismálum er háttað; bæði þar sem aðgengi er gott og 

þar sem það er slæmt. Með öðrum orðum að sýna fram á ákveðna breidd í aðgengismálum 

og skoða bæði ólíkar hindranir eða atriði sem hjólastólanotendur standa frammi fyrir og það 

sem er í lagi. Ég gat samt ekki skoðað veislusali þar sem hjólastólaaðgengi er verst í 

vettvansathugunum af því að þangað kemst ég ekki. Þar má nefna veislusali á efri hæð í 

húsnæði þar sem er engin lyfta. Dæmi um slíka sali eru í A. Hansen, Fjörukránni, Sólon, 

Gala, Árbæjarsafni, Ásmundarsal og Listdansskóla Hafnarfjarðar. Á sumum þessara staða 

eru þó einnig salir á jarðhæð. Þessar upplýsingar byggi ég að hluta á eigin reynslu en einnig 

spurðist ég fyrir um lyftur og staðsetningu sala í símtölum til hlutaðeigendi rekstraraðila. 

Hjólastólaaðgengi að völdum veislusölum á höfuðborgarsvæðinu var metið út frá minni 

eigin upplifun af ferð þangað í hjólastól og einnig var í úttektunum notast við gátlista sem 

var sérútbúinn fyrir rannsóknina. Fjallað er nánar um gátlistan hér fyrir neðan. 

Vettvangsathuganir eru aðferð þar sem rannsóknarefnið er skoðað í sínu eðlilega umhverfi 

og atburðir og samskipti eru skráð um leið og þau eiga sér stað. Vettvangsathuganir geta 

verið formlegar þar sem rannsakandi fer á vettvang með gátlista þar sem merkt er við 

fyrirfram ákveðin atriði og byggir síðan á talningu. Úrvinnslan verður í þessu tilviki fremur 

megindleg. Rannsakandi getur einnig farið á vettvang með óskrifað blað og skrifað það sem 

fyrir augu og eyru ber en úrvinnslan verður þá fremur eigindleg og byggir á aðleiðslu 

rannsakandans þar sem það sem er skráð er lyklað og síðan reynt að draga það saman í 

mynstur og þemu (Kristín Þórarinsdóttir & Rúnar Sigþórsson, 2013).  

Gátlistann sem notast var við í vettvangsathugunum má sjá í viðauka B. Hann byggir á 

úttektarlyklinum Aðgengi fatlaðra frá Sambandi íslenskra sveitarfélaga. Úttektarlykillinn er 

ætlaður sem verkfæri til úttekta á aðgengi fatlaðra að byggingum. Úttektarlykillinn hentaði 

vel í þessa rannsókn vegna þess að þar er tekið á mikilvægum atriðum sem þarf að hafa í 

huga þegar aðgengi fatlaðra er metið. Úttektarlykillinn miðast við aðgengi fyrir mismunandi 

hópa fatlaðra en í þessari rannsókn er verið að kanna hjólastólaaðgengi og þar af leiðandi 

var lyklinum breytt til að taka mið af því. Atriði sem varða birtu, liti, merkingar, hæð og gerð 

handriða og nákvæmari upplýsingar um tröppur og stiga voru t.d. fjarlægð. Ég tók líka út 

nokkur atriði sem mér fannst skipta minna máli en önnur í stóra samhenginu eins og hvort 

inngangur sé inndregin, hvort að skyggni sé yfir inngangi, breidd og bratti niðurtekta í 

gangstéttarkanti, hvort að hurðir opnist 90° eða meira og hvað hurðar haldast lengi opnar. Í 

staðinn bættist við meira pláss fyrir atriðið annað í hverjum kafla og aftast í gátlistanum svo 

að hægt væri að koma með eigin athugasemdir. Þá voru einnig gerðar breytingar sem tóku 

mið af því að vettvangurinn var í öllum tilfellum veislusalur. Aðgengi að fatahengi, eldhúsi, 

sviði og neyðarútgöngum var bætt við auk nánari lýsingu á sal en þar kemur meðal annars 

fram stærð salar, fjöldi gesta og fyrir hvernig viðburði salurinn er ætlaður. Samantekt af 

útfylltum gátlistum úr vettvangsferðum er í viðauka A.  

Vettvangsathuganirnar fóru fram í mars og apríl 2022 og í hverju tilviki voru tengiliðir 

salanna einnig á staðnum. Til að óska eftir að fá að framkvæma vettvangsathuganirnar var 

haft samband við tengiliði salanna símleiðis. Yfirleitt gekk hratt og vel að finna hentugan 

tíma fyrir vettvangsathuganirnar en í einu tilviki dróst það nokkuð vegna anna hjá tengiliði 

og mikillar útleigu á salnum. Upphaflega stóð til að fara í fleiri sali og heimsækja þannig 

einn sal úr hverjum flokki en framkvæmd vettvangsathugana tafðist meðal annars vegna 

snjóþyngsla í febrúar og fram í mars (Ólöf Rún Erlendsdóttir, 2022 ; Urður Örlygsdóttir, 

2022) og fór svo að það þurfti að láta fjóra sali nægja. Tengiliðirnir voru með mér á meðan 

athuganirnar fóru fram og svöruðu þeim spurningum sem vöknuðu. Meðferðis hafði ég 

skriffæri, gátlista, málband og síma til að taka myndir en ég tók þær myndir sem eru birtar í 

ritgerðinni. Vettvangsathugunin í Safnaðarsal Fríkirkjunnar fór fram 28. mars 2022 og 

tengiliður á staðnum var Sigurbjörn Hlíðar Jakobsson skrifstofustjóri. Vettvangsathugunin í 

Hótel Kríunes fór fram 29. mars 2022 og tengiliður á staðnum var Sara Björnsdóttir 

hótelstýra og eigandi. Vettvangsathugunin í sal SEM samtakanna fór fram 5. apríl 2022 og 

tengiliður á staðnum var Sunna Elvira Þorkelsdóttir sem vinnur á skrifstofu SEM og sér um 

útleigu salarins. Vettvangsathugunin í FÍ salinn fór fram 25. apríl 2022 og tengiliður á 

staðnum var Pétur Stephensen sem heldur utan um útleigu salarins. Við úrvinnslu á 

upplýsingum úr vettvangsferðunum var síðan litið á teikningar húsa og lóða til að sjá betur 

atriði sem þar koma fram. Teikningarnar er að finna á teikningavef Reykjavíkurborgar og á 

kortavef Kópavogsbæjar.  

4 Niðurstöður 

Í kaflanum eru niðurstöður rannsóknarinnar settar fram. Byrjað er á að fjalla um niðurstöður 

úr innihaldsgreiningu á veislusölum á vefsíðum þar sem upplýsingar um framboð og aðgengi 

er skoðað. Síðan er greint frá vettvangsathugunum í Safnaðarsal Fríkirkjunnar, Hótel 

Kríunes, sal Samtaka Endurhæfðra Mænuskaddaðra (SEM) og sal Ferðafélags Íslands (FÍ).  

4.1 Greining á veislusölum á vefsíðum 

Veislusalir á höfuðborgarsvæðinu eru fjölmargir og hægt er að leigja þá fyrir hin ýmsu 

tilefni. Við leit af veislusölum á netinu fundust 125 staðir á höfuðborgarsvæðinu sem bjóða 

upp á einn eða fleiri veislusali til leigu og falla undir skilyrði rannsóknarinnar. Flestir voru í 

flokknum íþróttafélög og skátafélög eða 31 salur en einnig mátti finna marga sali í 

flokkunum safnaðarheimili (27) og önnur félagasamtök (23). Fæstir salir eru í flokknum sér 

veislusalir en þar eru sex salir. Nánari upplýsingar um hvern flokk er að finna hér að neðan 

en tafla með öllum sölunum og upplýsingum um aðgengi að þeim er í viðauka C. 

Einhverjar upplýsingar um aðgengi var að finna um 56 sali eða tæplega helming salanna 

(45%). Hlutfall sala þar sem hægt var að finna aðgengi var hæst í flokknum söfn, 

sýningarrými, menninarhús og samkomuhús en þar var það 86%. Hlutfallið var lægst í 

flokknum safnaðarheimili en þar var það 26%. Á leitarsíðunni festive.is er „Aðgengi 

Fatlaðra“ sérstök merking þar sem sýnt er hvað fylgir rýminu, aðstaða og eiginleikar. 

Þriðjungur þeirra sala af festive.is sem voru skoðaðir fyrir þessa rannsókn eru merktir með 

aðgengi fatlaðra. Upplýsingar um aðgengi koma einnig fram í texta þar sem sölunum er lýst. 

Í þeim texta getur verið erfitt að greina hvort verið sé að tala um hjólastólaaðgengi eða 

eitthvað annað. „Gott hjólastólaaðgengi“, „gott aðgengi er fyrir fatlaða“ og „gott aðgengi er 

fyrir hreyfihamlaða og hjólastóla“ er dæmi um skýra framsetningu þar sem ekki fer milli 

mála hvað er verið að meina. „Gott aðgengi er í salinn frá bílastæði“, „gott aðgengi og næg 

bílastæði“ og „aðgengi frá bílastæði er gott“ er ekki alveg jafn skýrt. „Salurinn er á jarðhæð 

með aðgengi beint inn frá götu“, „salurinn er á 3. hæð og lyfta er í húsinu og „lyfta“ gefa 

heldur ekki alveg nógu mikið til kynna en á þessum stöðum er þó væntanlega hægt að komast 

í salina í hjólastól. En eftir stendur að ekki fundust neinar upplýsingar um aðgengi hjá 

rúmlega helmingi af þeim sölum sem skoðaðir voru.  

Rekstraraðilar veislusalanna og starfsemi sem þar fer fram er fjölbreytt eins og gefur að 

skilja. Í þessari rannsókn var þeim skipt niður í sjö flokka til að fá betri mynd af því hvaða 

aðilar þetta eru. 

Íþróttafélög og skátafélög 

Flestir veislusalir sem skoðaðir voru í rannsókninni eða 31 salur falla undir þennan flokk. 

Hægt er að finna upplýsingar um aðgengi í 12 af þeim. Flest stóru íþróttafélaganna og 

fjölmörg smærri sem hafa yfir hentugum húsakynnum að ráða virðast leigja út sína sali til 

veisluhalda. Sem dæmi er Valur með fjóra veislusali sem hægt er að taka á leigu og hluta 

þeirra er hægt að sameina fyrir stærri veislur og auk þess er hægt að leigja íþróttahúsið – 

Origo höllina, fyrir tónleika og stórviðburði. Fleiri fjölgreinafélög sem leigja út veislusali 

eru t.d. Þróttur, ÍR, Leiknir, Víkingur, KR, Breiðablik, HK, FH, Haukar, Grótta og fleiri. 

Skátafélög, hestamannafélög, golfklúbbar, fimleikafélög, badmintonfélög og félög þar sem 

stunduð er skák, bridge, sund eða dans bjóða líka upp á veislusali til leigu. Salir golfklúbba 

eru áberandi á leitarsíðunum en af 13 sölum íþróttafélaga og skátafélaga sem eru á salir.is 

og/eða festive.is eru fjórir þeirra salir golfklúbba. Salir þeirra hafa þá sérstöðu að þeir eru 

ekki leigðir út á sumrin þegar golftímabilið stendur sem hæst og þar eru gjarnan starfræktir 

veitingastaðir. 

Safnaðarheimili 

Næst flestir salir eru í flokknum safnaðarheimili eða 27 salir. Hægt er að finna upplýsingar 

um aðgengi í sjö af þeim. Algengt er að kirkjusöfnuðir hafi safnaðarheimili eða safnaðarsali 

fyrir starfsemi sína. Þau standa gjarnan í grennd við viðkomandi kirkju. Þar fer fram félagslíf 

safnaðarins en að auki er oft hægt að fá salina leigða fyrir veisluhöld tengdum kirkjulegum 

athöfnum og jafnvel fyrir önnur tilefni líka. Salirnir tilheyra allir kristnum trúfélögum og þar 

af tilheyra 20 þeirra Þjóðkirkjunni. Einnig eru Fríkirkjan í Reykjavík, Óháði söfnuðurinn, 

Smárakirkja, Catch The Fire, Hjálpræðisherinn, Boðunarkirkjan og Fríkirkjan Kefas með 

sali sem hægt er að fá leigða. Ekki fundust salir til leigu hjá öðrum trú- og 

lífsskoðunarfélögum. Það eru sex safnaðarheimili á leitarsíðunum salir.is og/eða festive.is 

og hlutfall sala á leitarsíðunum er lægst í þessum flokki. Oft er tekið fram að neysla áfengis 

sé háð einhverjum takmörkunum í þessum sölum. 

Önnur félagasamtök 

Í þessum flokki eru 23 salir og hægt er að finna upplýsingar um aðgengi í níu af þeim. Í 

flokknum eru sjálfseignarstofnanir og félagasamtök önnur en íþróttafélög og skátafélög. 

Þetta er ef til vill fjölbreyttasti flokkurinn hvað varðar rekstraraðila salanna en í honum eru 

meðal annars stjórnmálaflokkar, fagfélög, stéttarfélög, átthagafélög, góðgerðar- og 

mannúðarfélög hagsmunafélög og áhugamannafélög sem starfa í þágu ófjárhagslegs 

tilgangs. Átta salir úr þessum flokki eru á leitarsíðunum salir.is og/eða festive.is.  

Veitingastaðir, skemmtistaðir og brugghús 

Í þessum flokki eru 14 salir og hægt er að finna upplýsingar um aðgengi í sex af þeim. 13 

salir í þessum flokki eru á leitarsíðunum salir.is og/eða festive.is. Í þessum sölum er yfirleitt 

góð aðstaða til að bera fram veitingar og sumir salir eru aðeins leigðir með matar- og/eða 

vínveitingum en aðra sali er hægt að leigja án veitinga. Allir staðirnir eru með 

vínveitingaleyfi og margir hafa leyfi til skemmtanahalds fram yfir miðnætti. 

Söfn, sýningarrými, menningarhús og samkomuhús 

Í þessum flokki eru 14 salir og hægt er að finna upplýsingar um aðgengi í 12 af þeim. Einnig 

eru 12 þeirra á leitarsíðunum salir.is og/eða festive.is. Upplýsingar um aðgengi eru hvergi 

eins ítarlegar og í þessum flokki. Upplýsingarnar er þó ekki að finna þar sem salirnir eru 

auglýstir til leigu nema í tilfelli Kjarvalsstaða, Hafnarhúss, Fólkvangs, Gamla bíós og 

Gerðarsafns. Sérstök umfjöllun um aðgengi á staðina er síðan að finna á heimasíðum þeirra. 

Harpa býður til dæmis upp á nokkra sali til leigu og þá má finna á salir.is, festive.is og á 

harpa.is/veislur. Ekkert er sagt um aðgengi á þessum vefsíðum en annarsstaðar á vef Hörpu, 

nánartiltekið á harpa.is/adgengi er að finna mjög greinargóðar upplýsingar um aðgengi. Þá 

er að finna ítarlegar upplýsingar um aðgengi að Listasafni Reykjavíkur og Borgarsögusafni 

Reykjavíkur á þeirra vefum og upplýsingar um aðgengi er einnig á vef Gerðarsafns, 

Listasafns Íslands, Norræna hússins og á vef Whales of Iceland. Viðburðir sem fara fram í 

sölum í þessum flokki eru gjarnan tengdir margskonar listar-, og menningarviðburðum en 

þá má einnig leigja fyrir veislur og annars konar viðburði.  

Hótel og gistiheimili 

Í þessum flokki eru tíu salir og hægt er að finna upplýsingar um aðgengi í sex af þeim. Allir 

eru auglýstir á leitarsíðunum salir.is og/eða festive.is. Hótel og gistiheimili bjóða mörg upp 

á aðstöðu og þjónustu sem hentar vel fyrir ýmsa viðburði. Bæði er um að ræða hótelkeðjur 

sem bjóða þá gjarnan upp á nokkra mismunandi sali og minni staði sem bjóða upp á einn sal. 

Fundir og ráðstefnur eru áberandi í kynningarefni þar sem salirnir eru auglýstir og greinilegt 

að hótelin leggja áherslu á þá tegund viðburða en einnig á árshátíðir, veislur og erfidrykkjur.  

Sérstakir veislusalir 

Fæstir veislusalir sem skoðaðir voru í rannsókninni eða sex salir falla undir þennan flokk. 

Hægt er að finna upplýsingar um aðgengi í fjórum af þeim. Einnig eru fjórir þeirra á 

leitarsíðunum salir.is og/eða festive.is. Í þessum flokki eru salir þar sem veislu-, og 

fundarhöld eru aðalstarfsemin sem þar fer fram. Staðirnir eru til að mynda ekki með 

auglýstan opnunartíma. 

4.2 Vettvangsathuganir 

4.2.1 Safnaðarsalur Fríkirkjunnar í Reykjavík 

Fríkirkjan í Reykjavík og Safnaðarsalur Fríkirkjunnar eru í miðbæ Reykjavíkur. Fríkirkjan 

er á Fríkirkjuvegi við Reykjavíkurtjörn og Safnaðarsalur Fríkirkjunnar er litlu austar á horni 

Laufásvegar og Skálholtsstígs. Húsið er á þremur hæðum auk bílastæðakjallara og í því er 

íbúð, skrifstofur og samkomusalur safnaðarins. Lokið var við byggingu safnaðarheimilis 

Fríkirkjunnar að Laufásvegi 13 árið 1991 (Magnús Axelsson, 2004). Salurinn er tæplega 180 

m2 að öllu meðtöldu og tekur um 90 manns í sæti. Salurinn er leigður út til veisluhalda 

tengdum kirkjulegum athöfnum og einnig fyrir afmælisveislur, fundi og kennslu. 

Safnaðarfélagar hafa forgang vegna útleigu fyrir fermingarveislur að vori en salurinn er 

einnig leigður til félaga, fyrirtækja, stofnana og einstaklinga utan Fríkirkjusafnaðarins. 

Veisluhöldum í salnum á að vera lokið fyrir miðnætti og vínveitingar eru leyfðar í sérstökum 

tilfellum svo sem í brúðkaupsveislum og afmælisveislum og þá aðeins borð- og freyðivín 

(Fríkirkjan, á.á.). 

Bílastæði og aðkoma 

Engin bílastæði eru sérstaklega ætluð fyrir gesti safnaðarsalarins en mögulegt er að fá að 

leggja í bílastæðakjallara hússins en þar eru átta bílastæði. Veislugestir sem koma á bíl finna 

sér stæði í nágreninu. Hvorki er sérmerkt stæði fyrir hreyfihamlaða í bílastæðakjallara né í 

næsta nágreni við húsið. Aðkoma í salinn er frá Skálholtsstíg sem hallar í áttina að tjörninni. 

Svæðið fyrir framan innganginn er hindrunarlaust en þar er smá halli. Útidyrnar eru 90 cm 

breiðar með lágan þröskuld og eru opnaðar með handafli. Þegar komið er í andyrið taka við 

þrjú uppstig og brött skábraut til að komast á 1. hæðina þar sem salurinn er en engin lyfta er 

í húsinu. Samkvæmt viðmiðunarreglum sem nú gilda um hönnun skábrauta fyrir hjólastóla 

eiga skábrautir að jafnaði ekki að vera brattari en 1:20 (5%) en ef umferðarleið er styttri en 

3 metrar er þó heimilt að halli skábrautar sé mest 1:12 (8,3%) (Byggingarreglugerð nr 112, 

2012). Þannig að ef að hækkunin er 1 metri má lengd skábrautarinnar miðað við láréttan flöt 

vera minnst 12 metrar. Þessi skábraut er styttri en 3 m en hún er líka talsvert brattari en 1:12. 

Ég var ekki viss um að ég kæmist upp skábrautina án aðstoðar en á milli trappanna og 

skábrautarinnar er handrið sem ég notaði til að toga mig upp og tókst það án vandkvæða. Til 

að fara upp svona bratta á hjólastól er mikilvægt að halla sér fram til að falla ekki aftur fyrir 

sig. Til að komast niður þarf síðan að halla sér vel aftur til að falla ekki fram fyrir sig og 

passa að framdekkin rekist ekki í eða að prjóna á afturdekkjunum. Skábrautin er þannig að 

hún er hvorki þægileg né örugg og ég get fullyrt að ekki geta allir notendur hjólastóla ferðast 

um hana af sjálfsdáðum. Hægt er að sjá innganginn, andyrið og skábrautina á mynd 1. 

 

Mynd 1 - Inngangur safnaðarheimilis Fríkirkjunnar í Reykjavík og andyrið, tröppurnar og skábrautin sem þarf að fara 

upp til að komast í salinn. 

Salur og önnur rými 

Þegar upp er komið er farið um hurð inn í salinn. Dyraop á innihurðum er 75-85 cm en engir 

þröskuldar eru í salnum. Gangar eru breiðir, nóg pláss er í fatahengi og fyrir framan það og 

nóg pláss er inn í eldhúsi. Salurinn er allur í sömu hæð fyrir utan einn pall eða svið í einum 

enda salarins. Þangað upp eru tvö uppstig en engin skábraut. Flóttaleiðir eru 

aðalinngangurinn og dyr út á svalir en þaðan eru síðan tröppur niður á gangstétt. Tvö salerni 

eru í salnum og er annað þeirra stærra og greinilega einnig ætlað fyrir fatlaða. Það er þó ekki 

hjólastólamerking heldur eru bæði salernin merkt með karli og konu. Dyraop salernisins er 

80 cm og hurðin opnast inn; stærð herbergisins er 165x270 cm og einstaklingur í hjólastól 

kemst vel að salerninu. Við salernið er ein slá og salernispappír er staðsettur á vegg í 75 cm 

fjarlægð frá salernisbrún en ekki á slánni. Einstaklingur í hjólastól kemst að vaskinum, nær 

í sápu og handþurrkur og getur notað spegilinn. Á mynd 2 er sviðið og salerni fyrir fatlaða. 

Mynd 2 – Pallur eða svið í salnum og salerni fyrir fatlaða 

4.2.2 Hótel Kríunes 

Hótel Kríunes er á Vatnsenda við Elliðavatn í Kópavogi. Samkvæmt fasteignaskrá Þjóðskrá 

er hótelið byggt árið 2018 en húsið var upphaflega einbýlishús þar sem farið var að bjóða 

upp á heimagistingu og síðustu 30 ár hafa þar verið framkvæmdir í áföngum. Hótelið er á 

tveimur hæðum og er með þrjá sali í mismunandi stærðum fyrir stórar og litlar veislur og 

viðburði. 

Bílastæði og aðkoma 

Ekkert merkt bílastæði er fyrir hreyfihamlaða við Hótel Kríunes. Bílastæðið allt er malbikað 

en á því eru engar línur svo önnur bílastæði við hótelið eru heldur ekki merkt. Aðaluppdráttur 

gerir ráð fyrir einu stæði fyrir hreyfihamlaða næst inngangnum að hótelinu. Ekki er 

hæðarmunur frá bílastæðum að inngangi og svæðið fyrir framan útidyr er hallalaust. 

Þröskuldurinn við útidyrnar er hærri en 2,5 cm en ekki sérlega erfiður yfirferðar.  

Salur og önnur rými 

Komið er inn á efri hæð hússins og þar er móttaka, bar, veitingasalur, hótelherbergi og 

almenn salernisaðstaða, þar á meðal salerni fyrir hreyfihamlaða. Flest hótelherbergin eru á 

neðri hæð og þar er líka stóri veislusalurinn sem rúmar um 60 manns í sæti. Salurinn er ekki 

allur á sama plani. Þegar farið var í vettvangsferðina var einungis hægt að komast á neðri 

hæð með því að fara niður tröppur en verið er að ljúka við uppsetningu á lyftu sem fer á milli 

hæða. Mynd 3 sýnir innganginn á Hótel Kríunesi og lyftuna sem verið er að setja upp. 

Mynd 3 - Inngangur og lyfta sem verið er að setja upp. 

4.2.3 Salur SEM samtakanna 

Samtök endurhæfðra mænuskaddaðra, stytt sem SEM samtökin, hafa það sem markmið að 

efla samhjálp mænuskaddaðra og vinna að auknum réttindum þeirra og bættri aðstöðu í 

þjóðfélaginu. Fundar- og veislusalur SEM samtakana er á Sléttuvegi 3 í Reykjavík milli 

Kringlumýrarbrautar og Landspítalans í Fossvogi. Í húsinu eru auk salarins íbúðir sem taka 

tillit til sérþarfa hreyfihamlaðra og eru leigðar til félaga í SEM samtökunum. Lokið var við 

byggingu Sléttuvegar 3 árið 1991 en síðan þá hefur verið ráðist í endurbætur á hluta hússins 

og þar á meðal á fundar- og veislusalnum. Húsið er fjórar hæðir auk bílakjallara og er 

salurinn á fjórðu hæð og tekur um 80 manns í sæti. Salurinn er til leigu fyrir alla og hentar 

vel undir fermingar, brúðkaup, fundarhöld og annan mannfagnað (SEM, á.á.). 

Bílastæði og aðkoma 

Íbúar hússins hafa aðgang að bílakjallara en auk þess er stórt bílastæði norðvestan við húsið 

og þar eru tvö bílastæði fyrir fatlaða sem eru merkt með yfirborðsmerkingu en ekki með 

skilti. Stæðin eru breið og taka tillit til rýmisþarfa hjólastólanotenda en ekki er snjóbræðsla 

í þessum stæðum. Framan við húsið eru síðan önnur átta bílastæði fyrir fatlaða. Þau eru öll 

merkt með yfirborðsmerkingu og fimm þeirra eru einnig merkt með skilti. Öll stæðin taka 

tillit til rýmisþarfa hjólastólanotenda og eru með snjóbræðslu. Frá bílastæðum að inngangi 

er vart greinanlegur hæðarmunur og engir gangstéttarkanntar. Dyraopið á útidyrum er 120 

cm, engin hæðarmunur er í opi og hurðin er rennihurð með hreyfiskynjara. Úr andyri er 

einnig rennihurð og síðan tekur við stigi eða lyfta til að komast upp á fjórðu hæð hússins. 

Lyftan er venjuleg lyfta sem opnast með rennihurð og breidd opsins á henni er 90 cm. Stærð 

gólfflatar í lyftunni er 110*117 cm og lyftuna má ekki nota í eldsvoða.  

Salur og önnur rými 

Þegar komið er úr lyftunni er fatahengi og klósettgangur á aðra hönd en beint af augum er 

rennihurð með hreyfiskynjara og þar fyrir innan er salurinn. Dyraop á innihurðum eru minnst 

90 cm inn á klósettgang, þar er pumpa sem heldur hurðinni opinni og klósettgangurinn er 

130 cm breiður. Hurð inn í eldhús er rennihurð með litlu innfelldu handfangi og hurð út á 

svalir er venjuleg hurð sem opnast út. Meira en 2,5 cm hæðarmunur er í dyraopinu út á svalir 

þar sem gólfflötur svala er hærri en gólfflötur salarins og er sá hæðarmunur brúaður með 

lítilli skábraut. Engir aðrir þröskuldar eru í salnum. Salernin eru tvö og bæði ætluð 

hreyfihömluðum sem og öðrum gestum salarins. Þau eru ómerkt en við dyr inn á 

salernisgang er skilti sem á stendur snyrting. Hægt er að sjá dyr inn á salernisgang og dyraop 

út á svalir á mynd 4. Hurðarnar inn á salernin eru rennihurðar sem eru opnaðar handvirkt en 

engin handföng eru á hurðunum. Minna salernið er 200*200 cm og einstaklingur í hjólastól 

kemst vel að salerninu og sitthvoru megin við salernið eru slár en á milli þeirra eru 60 cm. 

Einstaklingur í hjólastól getur náð í salernispappír, komist að vaskinum, náð í sápu og 

handþurkur og notað spegilinn.  

 

Mynd 4 - Dyr inn a salernisgang og skábraut út á svalir. 

Neyðarútgangur er út á svalir og svo er annar neyðarútgangur í öðrum enda hússins en þar 

er nokkuð erfiður þröskuldur og síðan hringstigi niður á gangstétt. Fatahengið er á hjólum 

en þar sem það er staðsett núna er nokkuð þröngt en hægt að komast að öðrum enda þess í 

hjólastól. Eldhúsið er hannað með þarfir hjólastólanotenda fyrir augum að því leiti að 

eldhúsinnréttingin er þannig að hægt er að komast undir hana að hluta til við eldavélina og 

vaskinn og bakarofninn opnast til hliðar en ekki niður eins og venjan er, sjá mynd 5 hér að 

neðan. Í eldhúsinu er hurð út á aðrar minni svalir en mikill hæðarmunur er á þeim svölum 

og eldhúsgólfinu svo að kanturinn í dyraopinu er ókleyfur flestum hjólastólanotendum. 

Mynd 5 - Hægt er að komast undir eldavél og vask að hluta til. 

4.2.4 FÍ salurinn 

Ferðafélag Íslands er til húsa í Mörkinni 6, sem er skrifstofu- verslunar- og þjónustubygging 

austan við Skeifuna í Reykjavík. Húsið er á þremur hæðum auk rishæðar en það var byggt 

árið 1991. Í kjallara hússins er funda- og veislusalur í eigu Ferðafélags Íslands. Salurinn og 

rými sem gestir hafa aðgang að er um 370 m2 og þar af er sjálfur salurinn 250 m2 en hann 

tekur um 200 manns í sæti. Ferðafélag Íslands er áhugamannafélag um níu þúsund 

félagsmanna og vinnur að margvíslegri þjónustu fyrir ferðamenn. Tilgangur félagsins er að 

stuðla að og greiða fyrir ferðalögum á Íslandi en auk þess er margs konar félagslíf innan 

vébanda FÍ (FÍ, á.á.). 

Bílastæði og aðkoma 

Hús Ferðafélags Íslands í Mörkinni 6 hefur sameiginlegt bílastæði með aðliggjandi lóð sem 

hefur heimilisfangið Mörkin 8. Bílastæðafjöldinn varð 115 bílastæði við 

deiluskipulagsbreytingu 2006 en ekkert bílastæði er merkt eða gert fyrir hreyfihamlaða. Frá 

bílastæðum að húsinu er gangstéttarkanntur með niðurtekt norðaustan við húsið og við 

innkeyrslu að akstursbraut við vesturenda hússins. Lóðin hallar síðan upp að inngangi í FÍ 

salinn og þar er hurð sem opnast handvirkt. Kantur í dyraopinu er meira en 2,5 cm. Komið 

er inn í um 80 m2 andyri eða forsal þar sem hægt er að bjóða upp á fordrykk. Þaðan eru 

tröppur niður í salinn. Aðgengi hreyfihamlaðra er um upphitaðar akstursbrautir að inngangi 

neðri hæðar. Hægt er að sjá aðalinngang og akstursbraut að inngangi neðri hæðar á mynd 6. 

Akstursbrautir eru tvær og eru staðsettar vestan og austan við húsið. Halli þeirra er 1/7 og 

þar er aðkoma fyrir geymsluvörur FÍ, hreyfihamlaða í bifreið og sorpbifreið. Ég var beðinn 

um að koma vestan megin við húsið og rúllaði mér niður akstursbrautina á hjólastólnum því 

ég hafði ekki hugsað mér að keyra niður. Það var líka búið að leggja bíl í akstursleiðina að 

akstursbrautinni svo erfiðara hefði verið að komast þar framhjá þó að það hefði verið hægt. 

Dyraopið á útidyrunum á neðstu hæð er 90 cm með lágum þröskuldi og fyrir framan er slétt 

og hindrunarlaust svæði. 

Mynd 6 - Inngangur að FÍ sal og akstursbraut að inngangi neðri hæðar. 

Salur og önnur rými 

Eitt salerni er fyrir fatlaða og það er merkt með hjólastólamerki. Stærð herbergisins er 10 m2 

og einstaklingur í hjólastól kemst vel að salerninu sem er með slár sitthvoru megin. 

Pappírshaldari er á annari salernisstoðinni þannig að einstaklingur í hjólastól getur náð í 

salernispappír og einnig er hægt að komast að vaskinum, ná í sápu og handþurkur og nota 

spegilinn. Ég komst vel um allt inn í eldhúsi og að fatahengi og bar. Til að komast í sjálfan 

salinn er síðan farið um skábraut eða niður fjögur þrep. Þar er annar bar og færanlegt svið 

en ekki er skábraut upp á sviðið. Inngang neðri hæðar og færanlegt svið má sjá á mynd 7. 

 

Mynd 7 - Inngangur fyrir hreyfihamlaðai og færanlegt svið. 

5 Umræður 

Í kaflanum eru niðurstöður rannsóknarinnar túlkaðar og þær settar í samhengi við fræðilegt 

efni. Í rannsókninni var lagt upp með að svara rannsóknarspurningunum hvernig er framboð 

af veislusölum á höfuðborgarsvæðinu og hvaða upplýsingar um aðgengi að þeim er að finna 

á vefsíðum? og hvernig er hjólastólaaðgengi að völdum veislusölum á höfuðborgarsvæðinu? 

Við greiningu á veislusölum á vefsíðum voru salirnir flokkaðir í sjö flokka eftir mismunandi 

rekstraraðilum og síðan var skoðað hvort hægt væri að finna upplýsingar um aðgengi að 

sölunum á vefsíðum. Hægt var að finna upplýsingar um aðgengi á tæplega helming staðanna 

eða á 56 af þeim 125 stöðum sem skoðaðir voru. Niðurstöður úr vettvangsferðum sýna að 

aðgengi að veislusölunum er mjög misjafnt en í öllum tilfellum má finna atriði sem mætti 

bæta til að laga hjólastólaaðgengi. Sérmerkt bílastæði fyrir hreyfihamlaða og merkingar á 

salerni vantaði á þrjá af fjórum stöðum. Á einum stað var skábraut til að komast upp í sal of 

brött og á öðrum stað vantar lyftu þannig að hreyfihamlaðir þurfa að koma inn 

bakdyramegin. Þá komast einstaklingar í hjólastól ekki í öllum tilvikum um allt rýmið þar 

sem það er ekki allt á sama plani og skábrauta. 

Fatlað fólk upplifir margskonar hindranir við aðgengi að byggðu umhverfi um heim allan 

(World Health Organization, 2011). Í félagslegum sjónarhornum á fötlun er fötlun sögð 

afurð samfélagsins og þar snýst baráttan um að breyta samfélaginu og ryðja úr vegi 

hindrunum sem gera fötluðu fólki ófært um að taka þátt í samfélaginu á eigin forsendum 

(Rannveig Traustadóttir, 2003).  Á Íslandi er enn mikið af byggingum sem eru óaðgengilegar 

fyrir notendur hjólastóla og í þessari rannsókn hefur verið bent á  veislusali sem notendur 

hjólastóla komast ekki í. Hindranir í hinu byggða umhverfi skerða hreyfanleika fatlaðs fólks 

og valda því að fatlað fólk nær ekki að sinna hversdagslegum athöfnum. Skortur á aðgengi 

er einn meginvandinn sem hjólastólanotendur þurfa að takast á við til að geta tekið þátt í 

samfélaginu til jafns við aðra (Steinunn Þóra Árnadóttir, 2013).  

Niðurstöður innihaldsgreiningar á veislusölum á vefsíðum sýna að ekki var hægt að nálgast 

neinar upplýsingar um aðgengi á vefsíðum hjá rúmlega helming af þeim sölum sem skoðaðir 

voru. Þar sem hægt var að nálgast einhverjar upplýsingar um aðgengi hefðu þær svo í sumum 

tilvikum mátt vera skýrari eða nákvæmari. Upplýsingar um hvernig aðgengi er háttað yrðu 

því þeim sem reiða sig á að aðgengi sé í lagi mikill hægðarauki. Með réttum upplýsingum 

vita hreyfihamlaðir einstaklingar við hverju er að búast og þurfa ekki að óttast það að lenda 

á vegg. Hreyfihamlaðir, aðstandendur þeirra og allir aðrir geta líka með réttum upplýsingum 

um aðgengi tekið upplýsta ákvörðun um leigu á sal. 

Á þeim fjórum stöðum sem farið var í vettvangsathugun er í öllum tilvikum hægt að finna 

atriði sem mætti laga til að bæta aðgengi. Atriðin eru misalvarleg og að það vanti merkingu 

á klósett hlýtur til að mynda að teljast léttvægt miðað við það að ekki komist allir 

hjólastólanotendur inn í salinn eða um hann allan án aðstoðar. Gott aðgengi er lykillinn að 

þátttöku fatlaðs fólks í samfélaginu (Jón Ólafur Ólafsson o.fl., 2002). Byggingarnar sem 

hýsa Safnaðarsal Fríkirkjunnar, Fí salinn og SEM salinn eru fyrir tilviljun öll byggð árið 

1991 en þá var í gildi byggingarreglugerð nr 292 frá árinu 1979. Reglugerðin varð mikil 

breyting til batnaðar (Jón Ólafur Ólafsson o.fl., 2002) en kröfur til aðgengismála eru þó ekki 

jafn miklar og í þeim reglugerðum sem hafa komið síðan. Hönnun og bygging húsanna væri 

með öðrum hætti ef þau væru byggð í dag. Sérmerkt bílastæði fyrir fatlaða voru meðal þeirra 

atriða sem upp á vantaði. Jafnvel í þeirri byggingarreglugerð sem gilti þegar húsin voru 

byggð kemur fram að 1% stæða eiga að vera sérstaklega merkt fyrir hreyfihamlaða, og aldrei 

færri en eitt stæði (Byggingarreglugerð nr 292, 1979). Ekkert merkt stæði er fyrir 

hreyfihamlaða við safnaðarsal Fríkirkjunnar eða FÍ salinn og ekki heldur við Hótel Kríunes. 

Þó að aðrar reglugerðir hafi verið í gildi við byggingu húsa skal tryggja aðgengi í samræmi 

við ákvæði byggingarreglugerðar nr 112 frá 2012 við breytta notkun þegar byggðra 

mannvirkja sem almenningur hefur aðgang að og almennt skal byggja á sjónarmiðum 

algildrar hönnunar við breytingu á mannvirki sem byggt er í gildistíð eldri 

byggingarreglugerða (Byggingarreglugerð nr 112, 2012). Þannig mætti ætla að núgildandi 

byggingarreglugerð stuðli að bættu aðgengi í eldra húsnæði þegar breyta á húsnæðinu eða 

notkun þess.  

Borgarumhverfið getur haft í för með sér margvísleg vandamál fyrir fólk með einhverskonar 

skerðingar; helstu vandamál sem stafa af fötlun má rekja til hamlandi umhverfis og til að 

leysa vandann verður að horfa á lög og stefnur (Hahn, 1986) en líta má á að þetta sé gert 

með núgildandi lögum um mannvirki, byggingarreglugerð og samningi Sameinuðu þjóðanna 

um réttindi fatlaðs fólks þar sem segir að gera skuli viðeigandi ráðstafanir í því skyni að gera 

fötluðu fólki kleift að lifa sjálfstæðu lífi og taka fullan þátt í mannlífinu á öllum sviðum, m.a. 

með því að ryðja úr vegi hindrunum og tálmum sem hefta aðgengi (Samningur um réttindi 

fatlaðs fólks, 2007). 

6 Lokaorð 

Gott aðgengi skiptir miklu máli fyrir daglegt líf og samfélagsþáttöku hreyfihamlaðra. 

Aðgengi að veislusölum hefur ekki verið skoðað áður en veislusalir eru rými þar sem vinir 

og fjölskylda hittast og rækta samböndin, skemmta sér eða kveðja nákomna. Upplýsingar 

um aðgengi að veislusölum koma sér afar vel fyrir hreyfihamlaða og aðstandendur þeirra 

þegar velja á sal til að leigja eða til að skoða hvernig aðgengismálum er háttað í sal sem 

stendur til að heimsækja. Hjólastólaaðgengi var afar misjafnt í þeim veislusölum sem 

skoðaðir voru í rannsókninni en í öllum tilvikum voru atriði sem mætti bæta. Upplýsingar 

um aðgengi var að finna um tæplega helming veislusalanna.  

Til að fá heildstæðari mynd af hjólastólaaðgengi að veislusölum á höfuðborgarsvæðinu hefði 

verið betra að fara í vettvangsathuganir á fleiri staði en til þess gafst ekki nægur tími. 

Gátlistinn nýttist vel í vettvangsathugunum til að sjá hvaða atriði ætti að skoða en hann var 

ef til vill aðeins of ítarlegur. Mikilvægt er að rannsaka aðgengismál á Íslandi frekar og það 

væri hægt að gera með tilliti til aldurs bygginga. Þannig væri hægt að skoða hvort byggingar 

sem byggðar eru í gildistíð núverandi byggingarreglugerðar standist kröfur sem þar eru 

gerðar. 

Með óaðgengilegum byggingum skapar samfélagið fötlun og brýtur á rétti fólks til að komast 

um og taka þátt í samfélaginu. Áhersla á algilda hönnun og aðgengi fyrir alla í lögum og 

byggingarreglugerð eru afar jákvæð fyrir fatlað fólk og stuðla að bættu aðgengi. Mikilvægt 

er að farið sé eftir þeim kröfum sem þar eru og eflaust er þörf á meiri eftirfylgni í þeim 

málum. Hreyfihamlað fólk hefur kallað eftir því að komið verði upp sérstöku 

aðgengiseftirliti en í það vantar fjármagn. Einnig þarf að tryggja að aðgengi verði bætt í eldri 

byggingum svo að samfélagið allt verði smám saman aðgengilegra. 

Viðauki A – Samantekt af gátlistum 

Safnaðarsalur Fríkirkjunnar 

Heimilisfang: Laufásvegur 13, 101 Reykjavík 

Úttekt: Agnar Ingi Traustason, 28. mars 2022 

Tengiliður á staðnum: Sigurbjörn Hlíðar Jakobsson 

Lýsing á húsi 

Byggingarár: 1991 

Fjöldi hæða: 3 hæðir + bílakjallari 

Starfsemi í húsinu: Salur, skrifstofur, íbúð 

Annað:  Þegar komið er inn í bygginguna þarf að fara upp 3 þrep til að komast 

á fyrstu hæð. Þar er einnig mjög brattur rampur 

Lýsing á sal 

Stærð salar: 176 m2 

Fjöldi gesta: 90 manns í sæti 

Nánar um sal: Salurinn er á 1. hæð (upp 3 þrep eða ramp). Í salnum er pallur eða 

svið en þangað eru tvö þrep. Viðburðir sem fara fram í salnum eru 

veisluhöld tengd kirkjulegum athöfnum en einnig afmælisveislur, 

fundir, kennsla 

Bílastæði og aðkoma 

Bílastæði fyrir fatlaða: Ekkert bílastæði fyrir fatlaða 

Aðkoma: Svæði fyrir framan inngang er hindrunarlaust en þar er smá halli. 

Útidyr opnast með handafli. Lítill hæðarmunur í dyraopi útidyra 

Salerni 

Salerni fyrir fatlaða: 1 salerni er fyrir fatlaða en það er ekki merkt. Hurð opnast inn. 

Breidd dyraops 80 cm. Stærð herbergis 165x270 cm. Það er ein 

salernisstoð við salernið. Salernispappír er svolítið langt frá 

klósettinu (75 cm frá klósettbrún). Manneskja í hjólastól kemst að 

klósettinu og vaskinum, getur náð í sápu og handþurrkur og getur 

notað spegilinn 

Önnur rými 

Lyfta: Engin lyfta 

Fatahengi: Nóg pláss í fatahengi og fyrir framan það 

Eldhús: Nægt pláss til að snúa sér inn í eldhúsi. Hurðaop er 75 cm 

Svið: Tvö þrep eru upp á sviðið. Engin rampur 

Neyðarútgangar: Flóttaleiðir eru aðalinngangurinn og út á svalir, þaðan eru tröppur 

niður á gangstétt 

Hótel Kríunes 

Heimilisfang: Kríunesvegur 12, 203 Kópavogur 

Úttekt: Agnar Ingi Traustason, 29. mars 2022 

Tengiliður á staðnum: Sara Björnsdóttir 

Lýsing á húsi 

Byggingarár: 2018 

Fjöldi hæða: 2 hæðir 

Starfsemi í húsinu: Hótel 

Annað:  -  

Lýsing á sal 

Stærð salar:  - 

Fjöldi gesta: 60 manns í sæti 

Nánar um sal: Salurinn er á neðri hæð en inngangur er á efri hæð. Búið er að setja 

upp lyftu og unnið er í að koma henni í gagnið. Salurinn er ekki allur 

á sama plani. Tilvalinn fyrir fundi, viðburði og veisluhöld 

Bílastæði og aðkoma 

Bílastæði fyrir fatlaða: Ekkert bílastæði er sérmerkt fyrir fatlaða 

Aðkoma: Svæði fyrir framan inngang er hindrunarlaust og hallalaust. Útidyr 

opnast með handafli. Hæðarmunur í dyraopi útidyra meira en 2,5 cm 

Salerni 

Salerni fyrir fatlaða: Salerni fyrir fatlaða á efri hæð er ekki merkt  

Önnur rými 

Lyfta: Engin lyfta 

Fatahengi: - 

Eldhús: - 

Svið: - 

Neyðarútgangar: - 

Salur SEM samtakanna 

Heimilisfang: Sléttuvegur 3, 103 Reykjavík 

Úttekt: Agnar Ingi Traustason, 5. apríl 2022 

Tengiliður á staðnum: Sunna Elvira Þorkelsdóttir 

Lýsing á húsi 

Byggingarár: 1991 

Fjöldi hæða: 4 hæðir + bílakjallari 

Starfsemi í húsinu: Íbúðir og salur 

Annað:  Í húsinu eru íbúðir sem taka tillit til sérþarfa hreyfihamlaðra 

Lýsing á sal 

Stærð salar: 115 m2 

Fjöldi gesta: 80 manns í sæti 

Nánar um sal: Salurinn er á 4. hæð, allur á sama plani en hæðarmunur á gólfi salar 

og svala. Sá hæðarmunur er brúaður með skábraut í salnum en hár 

kanntur er út á minni svalir í eldhúsi. Viðburðir sem fara fram í 

salnum eru mest fermingar og fundarhald en einnig hafa þar verið 

brúðkaup og fleira. 

Bílastæði og aðkoma 

Bílastæði fyrir fatlaða: 10 bílastæði eru sérmerkt fyrir fatlaða. Öll eru merkt með 

yfirborðsmerkingu en 5 stæði eru einnig merkt með skilti. 

Snjóbræðsla er í 8 stæðum.  

Aðkoma: Svæði fyrir framan inngang er hindrunarlaust og hallalaust og þar er 

snjóbræðsla. Útidyr opnast sjálfvirkt. Engin hæðarmunur í dyraopi 

útidyra 

Salerni 

Salerni fyrir fatlaða: 2 salerni eru fyrir fatlaða en þau eru ekki sérmerkt. Rennihurðir. 

Breidd dyraopa 85 cm. Tvær salernisstoðir við klósett. Manneskja í 

hjólastól kemst að klósettinu og vaskinum, getur náð í 

salernispappír, sápu og handþurrkur og getur notað spegilinn 

Önnur rými 

Lyfta: Venjuleg lyfta sem opnast með rennihurð. Hurðin myndi ekki lokast 

á hægfara manneskju. Breidd dyraops 90 cm. Stærð gólfflatar 

110x217 cm. Lyftuna má ekki nota í eldsvoða 

Fatahengi: Færanlegt fatahengi 

Eldhús: Eldhúsið er sérútbúið með fyrir hjólastólanotendur að því leyti að 

hægt er að komast undir vask og eldavél að hluta og bakarofn opnast 

til hliðar. 

Svið: Ekkert svið 

Neyðarútgangar: Flóttaleiðir eru út á svalir og um hringstiga í austurenda hússins.  

 

 

 



34 

Fí salurinn 

Heimilisfang: Mörkinni 6, 108 Reykjavík 

Úttekt: Agnar Ingi Traustason, 25. apríl 2022 

Tengiliður á staðnum: Pétur Stephensen 

Lýsing á húsi 

Byggingarár: 1991 

Fjöldi hæða: 3 hæðir auk rishæðar 

Starfsemi í húsinu: Skrifstofu-, verslunar og þjónustubygging 

Annað:  Inngangur er á 1. hæð og þar er forsalur eða andyri og þaðan eru 

tröppur niður í salinn. Aðgengi hreyfihamlaðra er um upphitaðar 

akstursbrautir að inngangi neðri hæðar 

Lýsing á sal 

Stærð salar: 250 m2 

Fjöldi gesta: 200 manns í sæti 

Nánar um sal: Salurinn er í kjallara hússins. Hentar mjög vel í brúðkaup, 

erfiðdrykkjur, árshátíðir, jólahlaðborð, fyrirtækjaskemmtanir, 

afmæli, fermingarveislur, fundi, fyrirlestra, kennslu, ráðstefnur og 

fleira 

Bílastæði og aðkoma 

Bílastæði fyrir fatlaða: Ekkert bílastæði sérmerkt fyrir fatlaða 

Aðkoma: Lóðin hallar að inngangi og þar er hurð sem opnast með handafli. 

Hæðarmunur í dyraopi meira en 2,5 cm. Lítill hæðarmunur í dyraopi 

kjallarainngangs.  

Salerni 

Salerni fyrir fatlaða: 1 salerni er fyrir fatlaða. Það er merkt með hjólastólamerki. Stærð 

herbergis 10 m2. Tvær salernisstoðir við klósett. Manneskja í 

hjólastól kemst að klósettinu og vaskinum, getur náð í 

salernispappír, sápu og handþurrkur og getur notað spegilinn 

Önnur rými 

Lyfta: Engin lyfta 

Fatahengi: Nóg pláss við fatahengi 

Eldhús: Ég komst um allt inn í eldhúsi 

Svið: Færanlegt svið. Engin rampur 

Neyðarútgangar: Flóttaleiðir eru aðalinngangurinn á fyrstu hæð og tveir opnanlegir 

gluggar úr salnum og út í portin sitthvorumegin. Einnig hægt að 

komast út í portin um hurðar sitthvorumegin þar sem meðal annars 

er aðkoma hreyfihamlaðra 

Viðauki B – Gátlisti 

Gátlisti fyrir vettvangsathuganir 
úttekt á hjólastólaaðgengi að veislusölum fyrir BS verkefni 

 

 

 

 

 

Salur:  _______________________________________________________  

Heimilisfang:  _______________________________________________________  

Póstnúmer, staður:  _______________________________________________________  

Úttekt unnin af:  _______________________________________________________  

Dagsetning úttektar:  _______________________________________________________  

Tengiliður á staðnum:  _______________________________________________________  

Lýsing á húsi 

Byggingarár:  _______________________________________________________  

Fjöldi hæða:  _______________________________________________________  

Starfsemi í húsinu:  _______________________________________________________  

_____________________________________________________________________________  

Annað:  ______________________________________________________________________  

_____________________________________________________________________________  

_____________________________________________________________________________  

_____________________________________________________________________________  

Lýsing á sal 

Stærð salar:  _______________________________________________________  

Fjöldi gesta:  _______________________________________________________  

Á hvaða hæð er salurinn?  _______________________________________________________  

Er salurinn allur á sama plani eða er hann mishæðóttur með palla eða tröppur?  ____________  

_____________________________________________________________________________  

Fyrir hvernig viðburði er salurinn?  _________________________________________________  

_____________________________________________________________________________  

Eru hlutir eða hindranir í gangvegi?  ________________________________________________  

_____________________________________________________________________________  

Annað:  ______________________________________________________________________  

_____________________________________________________________________________  

_____________________________________________________________________________  

_____________________________________________________________________________  

 

Bílastæði 

Hversu mörg eru sérmerkt bílastæði fyrir fatlaða?  ____________________________________  

Eru bílastæði fatlaðra merkt með skilti?  ......................................................................  Já☐ Nei☐ 

Eru bílastæði fatlaðra merkt með yfirborðsmerkingu?  ...............................................  Já☐ Nei☐ 

Er snjóbræðsla í bílastæðinu?  ......................................................................................  Já☐ Nei☐ 

Hver er breidd bílastæða fatlaðra?  ________________________________________________  

Annað:  ______________________________________________________________________  

_____________________________________________________________________________  

_____________________________________________________________________________  

_____________________________________________________________________________  

 

Aðkoma 

Hvað er langt frá bílastæðum fatlaðra að inngangi?  ___________________________________  

Er hæðarmunur á leiðinni frá bílastæði að inngangi?  .................................................  Já☐ Nei☐ 

Er gangséttarkanntur á leiðinni?  ..................................................................................  Já☐ Nei☐ 

Er skábraut að inngangi?  ..............................................................................................  Já☐ Nei☐ 

Ef það er skábraut, eru handrið með skábrautinni  ....  Já beggja megin☐ Já öðru megin☐ Nei☐ 

Er snjóbræðsla á leiðinni?  ............................................................................................  Já☐ Nei☐ 

Er hindrunarlaust svæði fyrir framan inngang?  ...........................................................  Já☐ Nei☐ 

Annað:  ______________________________________________________________________  

_____________________________________________________________________________  

_____________________________________________________________________________  

_____________________________________________________________________________  

 

Útidyr 

Hversu breitt er dyraopið á útidyrum?  _____________________________________________  

Hver er hæðarmunur í opi?  ______________________________________________________  

Hvernig opnast hurðin?   _______________________________________________________  

Annað: _______________________________________________________________________  

_____________________________________________________________________________  

_____________________________________________________________________________  

_____________________________________________________________________________  

 

Lyfta 

Er lyfta í húsinu?  ...........................................................................................................  Já☐ Nei☐ 

Ef lyfta er í húsinu, hvernig er hún?  ................................................  Venjuleg lyfta☐ Stigalyfta☐ 

Ef það er venjuleg lyfta í húsinu, hvernig opnast lyftan  .  Með rennihurð☐ Hurð með pumpu☐ 

Myndi hurðin lokast á hægfara manneskju?  ...............................................................  Já☐ Nei☐ 

Hver er breidd opsins á lyftunni?  __________________________________________________  

Hver er stærð gólfflatar lyftunnar?  ________________________________________________  

Annað:  ______________________________________________________________________  

_____________________________________________________________________________  

_____________________________________________________________________________  

_____________________________________________________________________________  

Innidyr, hurðir og gangar 

Hversu breitt er dyraop á innihurðum?  _____________________________________________  

Opnast hurðir 90° eða meira?  ......................................................................................  Já☐ Nei☐ 

Hver er hæð þröskulda?   _______________________________________________________  

Hver er breidd ganga?   _______________________________________________________  

Annað:  ______________________________________________________________________  

_____________________________________________________________________________  

_____________________________________________________________________________  

_____________________________________________________________________________  

 

Salerni 

Hversu mörg salerni eru fyrir fatlaða?  ______________________________________________  

Hvernig eru þau merkt?   _______________________________________________________  

Hvernig opnast hurðin að salerninu?  _______________________________________________  

Hver er breidd dyraops að salerninu?  ______________________________________________  

Er hjálparhandfang við lamir hurðar til að loka?  .........................................................  Já☐ Nei☐ 

Hver er stærð herbergisins?  ______________________________________________________  

Kemst manneskja í hjólastól að salerninu?  ..................................................................  Já☐ Nei☐ 

Eru slár við salernið?  ....................................................................................................  Já☐ Nei☐ 

Ef svo er, hversu langt er á milli þeirra?  ____________________________________________  

Nær manneskja í hjólastól í salernispappír?  ................................................................  Já☐ Nei☐ 

Kemst manneskja í hjólastól að vaskinum?  .................................................................  Já☐ Nei☐ 

Nær manneskja í hjólastól í sápu?  ...............................................................................  Já☐ Nei☐ 

Nær manneskja í hjólastól í handþurrkur/handblásara?  .............................................  Já☐ Nei☐ 

Getur manneskja í hjólastól notað spegilinn?  .............................................................  Já☐ Nei☐ 

Annað:  ______________________________________________________________________  

_____________________________________________________________________________  

_____________________________________________________________________________  

_____________________________________________________________________________  

 

Önnur rými 

Hvernig er aðgengi að fatahengi?  _________________________________________________  

_____________________________________________________________________________  

Hvernig er aðgengi í eldhúsi?  _____________________________________________________  

_____________________________________________________________________________  

Hvernig er aðgengi að sviði?  _____________________________________________________  

_____________________________________________________________________________  

Hvernig er aðgengi að neyðarútgöngum? ___________________________________________  

_____________________________________________________________________________  

 

Að lokum 

_____________________________________________________________________________  

_____________________________________________________________________________  

_____________________________________________________________________________  

_____________________________________________________________________________  

_____________________________________________________________________________  

_____________________________________________________________________________  

_____________________________________________________________________________  

_____________________________________________________________________________  

_____________________________________________________________________________  

_____________________________________________________________________________  

_____________________________________________________________________________  

_____________________________________________________________________________  

_____________________________________________________________________________  

Viðauki C – Tafla með veislusölum og 
upplýsingum um aðgengi 

Íþróttafélög og skátafélög 

Veislusalur Sveitarfélag Upplýsingar um aðgengi á vefsíðum 

Veislusalur ÍR Reykjavík   

Veislusalur Leiknis Reykjavík   

Skáksalurinn Reykjavík   

Salur Bridgesambands 

Íslands Reykjavík Á 3. hæð í lyftuhúsi 

Hátíðarsalur Víkings Reykjavík   

Veislusalur KR Reykjavík   

Veislusalir Vals Origo 

Höllin Reykjavík Gott hjólastólaaðgengi er í húsinu 

Veislusalir Fáks Reykjavík Aðgengi fatlaðra 

Veislusalur Þróttar Reykjavík Hjólastólaaðgengi 

Klúbbhús GR Reykjavík Gott aðgengi 

Kristalhofið** Reykjavík   

Veislusalur HK Kópavogur Mjög gott hjólastóla aðgengi er að salnum 

Veislusalur Breiðabliks Kópavogur   

Salur í skátaheimili Kópa Kópavogur   

Veislusalur Gerplu Kópavogur   

Listdansskóli Hafnarfjarðar 

veislusalur Hafnarfjörður   

Sjónarhóll veislusalur FH Hafnarfjörður Gott aðgengi fyrir alla og næg bílastæði 

Veislusalur Hauka Hafnarfjörður   

Félagssalur SH í 

Ásvallalaug Hafnarfjörður   

Golfskáli Keilis  Hafnarfjörður   

Álfafell Badmintonfélag 

Hafnarfjarðar Hafnarfjörður   

Veislusalur á Sörlastöðum Hafnarfjörður   

Stjörnusalurinn Garðabær   

Öðlingur Mathús 

Golfklúbburinn Oddur Garðabær Gott aðgengi fyrir hjólastóla og næg bílastæði 

GKG salurinn Garðabær Gott aðgengi og næg bílastæði 

Jötunheimar Skátafélagið 

Vífill Garðabær Gott aðgengi fyrir fatlaða - lyfta 

Veislusalur Spretts Garðabær   

Harðarból Mosfellsbær Gott aðgengi er fyrir fatlaða 

Blik Golfskálinn í 

Mosfellsbæ Mosfellsbær Mjög gott aðgengi er að salnum og næg bílastæði 

Salir Gróttu Seltjarnarnes   

Nesklúbburinn veislusalur Seltjarnarnes   

Safnaðarheimili 

Veislusalur Sveitarfélag Upplýsingar um aðgengi 

Safnaðarheimili 

Háteigskirkju Reykjavík Gott aðgengi, lyfta 

Safnaðarsalur 

Guðríðarkirkju Reykjavík 

Gott aðgengi er fyrir hjólastóla í húsinu og skiptiborð fyrir 

ungbörn á salerni 

Veislusalir Áskirkju Reykjavík Aðgengi fatlaðra 

Veislusalur Seljakirkju Reykjavík   

Liljan salur 

Boðunarkirkjunnar Reykjavík   

Safnaðarsalur Fríkirkjunnar Reykjavík   

Safnaðarheimili 

Dómkirkjunar Reykjavík   

Safnaðarsalur 

Breiðholtskirkju Reykjavík Mjög gott aðgengi 

Safnaðarheimili Neskirkju Reykjavík   

Safnaðarheimili 

Laugarneskirkju Reykjavík   

Safnaðarheimili 

Grensáskirkju Reykjavík   

Safnaðarheimili Fella- og 

Hólakirkju Reykjavík   

Safnaðarheimili 

Langholtssóknar Reykjavík   

Safnaðarheimili Óháða 

safnaðarins Reykjavík   

CTF veislusalur Reykjavík Gott aðgengi 

Veislusmári Reykjavík Mjög gott aðgengi 

Salir Hjálpræðishersins Reykjavík   

Veislusalur Kefas Kópavogur   

Safnaðarheimili 

Kársnessóknar Kópavogur Gott aðgengi er fyrir hreyfihamlaða og hjólastóla 

Safnaðarsalur Lindakirkju Kópavogur   

Safnaðarsalur 

Digraneskirkju Kópavogur   

Safnaðarsalur Hjallakirkju Kópavogur   

Safnaðarheimili 

Víðistaðakirkju Hafnarfjörður   

Safnaðarheimili 

Hafnarfjarðarkirkju Hafnarfjörður   

Veislusalur Ástjarnarkirkju Garðabær   

Kirkjuhvoll safnaðarheimili 

Vídalínskirkju Garðabær   

Safnaðarheimili 

Lágafellssóknar Mosfellsbær   

Önnur félagasamtök 

Veislusalur Sveitarfélag Upplýsingar um aðgengi 

Veislusalurinn Húnabúð Reykjavík 

Salurinn er á 3. hæð, með lyftu og góðu aðgengi fyrir 

hjólastóla. Salerni fyrir fatlaða og ófatlaða 

Garðyrkjufélag Íslands 
Reykjavík 

Gott aðgengi fyrir alla frá götu. Aðgengi og salernisaðstaða 

fyrir fatlaða er góð 

FÍ salurinn Reykjavík Næg bílastæði og gott aðgengi 

Vonarsalur SÁÁ Reykjavík Aðgengi frá bílastæði er gott 

SEM-salurinn Sléttuvegi Reykjavík   

Fóstbræðrasalurinn Reykjavík   

Hallveigarstaðir Reykjavík Hjólastólalyfta. Stólalyfta sem tekur 225 kíló 

Veislusalurinn Húnabúð Reykjavík Aðgengi fatlaðra 



42 

Akóges salurinn Reykjavík   

Salur FEB Reykjavík   

Félagsheimili 

Sjálfstæðismanna 

Álfabakka Reykjavík   

Salur Flugvirkjafélags 

Íslands Reykjavík Salurinn er á 3 hæð og er lyfta í húsinu 

Oddfellow salur 

Vonarstræti Reykjavík   

Konnakot 

Barðstrendingafélagið Reykjavík   

Breiðfirðingabúð Reykjavík   

Veislusalurinn Lundur 

Lionsklúbbur Kópavogs Reykjavík   

Salur samtakanna 78 Reykjavík Salurinn er aðgengilegur fyrir fólk með hreyfihömlun 

MS-salurinn Reykjavík Mjög gott aðgengi er að salnum 

Salur Sjálfsbjargar Reykjavík   

Salur Kiwanisklúbbsins 

Eldey Kópavogur   

Félagsheimili 

Sjálfstæðismanna 

Hlíðasmára Kópavogur   

Rauða kross salurinn Hafnarfjörður   

Salur Sjálfstæðisfélags 

Seltirninga Seltjarnarnes   

Veitingastaðir, skemmtistaðir og brugghús 

Veislusalur Sveitarfélag Upplýsingar um aðgengi 

Nauthóll Reykjavík   

Sólon Reykjavík   

Bragginn bar Reykjavík Fallegt útisvæði og gott aðgengi 

Bruggstofan Reykjavík Aðgengi fatlaðra 

108 Matur Reykjavík Mjög gott aðgengi, næg bílastæði 

Ægisgarður Reykjavík   

Ketilskálinn Reykjavík   

Kringlukráin Reykjavík   

Mat Bar Reykjavík   

Cafe Atlanta Kópavogur Mjög gott aðgengi 

Catalina Kópavogur Mjög gott aðgengi og fatahengi með númerum 

A. Hansen Hafnarfjörður   

Fjörukráin Hafnarfjörður   

Sjáland Garðabær Aðgengi fatlaðra 

Söfn, sýningarrými, menningarhús og samkomuhús 

Veislusalur Sveitarfélag Upplýsingar um aðgengi 

Hvalasýningin veislusalur Reykjavík  Gott aðgengi fyrir hjólastóla* 

Hafnarhús Reykjavík Gott aðgengi fyrir fatlaða* 

Ásmundarsafn Reykjavík Aðgengi í Ásmundarsafni* 

Árbæjarsafn Reykjavík Aðgengi í Árbæjarsafni* 

Kjarvalsstaðir Reykjavík Gott aðgengi fyrir fatlaða* 

Ásmundarsalur Reykjavík   

Harpa veislusalir Reykjavík  Aðgengi fyrir hjólastóla er mjög gott* 

Iðnó Reykjavík   

Norræna húsið Reykjavík Ágætt aðgengi í flest rými hússins* 

Listasafn Íslands Reykjavík Tekið mið að þörfum hreyfihamlaðra við hönnun húsanna* 

Viðeyjarstofa Reykjavík Aðgengi fyrir hreyfihamlaða með miklum takmörkunum* 

Gamla bíó og Petersen 

svítan Reykjavík Rúmgóð lyfta frá anddyri 

Fólkvangur Reykjavík 

Aðgengi í salinn er mjög gott, beint inn af rúmgóðu 

bílastæði framan við húsið 

Gerðarsafn Kópavogur Aðgengi fatlaðra* 

Hótel og gistiheimili 

Veislusalur Sveitarfélag Upplýsingar um aðgengi 

Hótel Holt Reykjavík   

Hótel Borg Reykjavík   

Center Hotels Reykjavík 

Tvær lyftur eru á staðnum þannig að aðgengi að salnum er 

mjög gott 

Hótel Ísland Reykjavík Gott aðgengi 

Grand Hótel Reykjavík Aðgengi fyrir hreyfihamlaða 

KEX Reykjavík Gott aðgengi og næg bílastæði 

Sjómannaheimilið Hotel 

Ørkin Reykjavík   

Hótel Kríunes Kópavogur   

Lava Hostel veislusalur 

Hraunbúa Hafnarfjörður 

Aðgengi er gott og bjóðum við upp á fallegan borðbúnað ef 

þess er óskað 

Hlið Garðabær Gott aðgengi er í salinn frá bílastæði 

Sér veislusalir 

Veislusalur Sveitarfélag Upplýsingar um aðgengi 

Gullhamrar Reykjavík   

Veislumiðstöðin 

Rúgbrauðsgerðin Reykjavík Er á jarðhæð með aðgengi beint inn frá götu 

Ostabúðin Reykjavík Gott aðgengi og næg bílastæði, lyfta 

Tunglið Lækjargötu Reykjavík Lyfta 

Cava Club Reykjavík Þá er aðgengi mjög gott og næg bílastæði fyrir utan 

Gala Kópavogur   

 
*Ítarlegar upplýsingar eru um aðgengi að safnhúsum Listasafns Reykjavíkur, Hafnarhúsinu, Kjarvalsstöðum 

og Ásmundarsafni, á heimasíðu safnsins (https://listasafnreykjavikur.is/adgengi). Á heimasíðu 

Borgarsögusafns Reykjavíkur eru ítarlegar uppýsingar um aðgengi að Árbæjarsafni og Viðey 

(https://borgarsogusafn.is/node/1576). Á heimasíðum Listasafns Íslands og Norræna hússins eru einnig 

upplýsingar um aðgengi (https://www.listasafn.is/heimsaekja/safnid/; https://nordichouse.is/opnunartimar-og-

adgengi/) og það sama gildir um Hvalasýninguna og Gerðarsafn. 

**Kristalhofið er ekki íþróttafélag en þar er meðal annars stunduð heilsurækt, hugleiðsla, yoga og dans. 

https://listasafnreykjavikur.is/adgengi
https://borgarsogusafn.is/node/1576
https://nordichouse.is/opnunartimar-og-adgengi/
https://nordichouse.is/opnunartimar-og-adgengi/

